
ገዲም መናድል 
ሌተናል ኮሎኔል ብርሃኔ 
ተስፋገርግሽ ቴድሮስ 
(ወድ ስሑል)፡ እት 
ዮም 9 አጎስት እት 74 
ሰነት ዕምሩ እብ ሕማም 
አስትሽሀደ።

እት ኖቨምበር 1974 
እት ቅዋት ሽዕብየት 
ተሕሪር ኤረትርየ ለፈግረ 
መናድል ብርሃኔ፡ እት 
መደት ንዳል እት ዴሽ 
ሐርብ ምን ዓዲ መናድል 
አስክ ናይብ መስኡል ስርየት፡ ክምሰልሁመ እት ሀንደሰት አስክ ኮሚሳር 
ስርየት፡ ሐቆ ሕርየት ህዬ እት አፍረዐት እዳረት ክም ጌምያይ ቃኑን፡ 
ሜርሓይ ብርጌድ፡ ምን 2001 አስክ አምዕል እስትሽሃዱ ህዬ፡ እት 
ቤት ፍርድ ቅዋት ድፈዕ ክም ዔቅባይ ቃኑን እንዴ ገብአ እግል ሸዐቡ 
ወወጠኑ እብ መትሰባል ለከድመ ምሔርባይቱ።

ሽሂድ ሌ/ኮሎኔል ብርሃኔ ተስፋገርግሽ፡ በዐል ፈረዕ ወአብ ሰቦዕ 
ው’ላድ ቱ። 

ዓደት ቀብሩ ህዬ ዲብ ዮም 10 ኦጎስት እት መቅበረት ሹሀደእ 
አስመረ ተመት።

ቤት-ፍርድ ቅዋት ድፈዕ እብ እስትሽሃድ ገዲም መናድል ሌ/ኮሎኔል 
ብርሃኔ ተስፋገርግሽ (ወድ-ስሑል) ለትሰምዐየ ሐዘን እት ሸሬሕ፡ እግል 
ዕያሉ፡ ናይ ንዳል መልህያሙ ወመሻቂቱ ኤማን ወሰብር ለሀበኩም ትብል።

ዐውል 2.00 ነቅፈ18ይት ሰነት ዕልብ 34 አርቡዕ 13 ኦጎስት 2025

ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሰያስ አፍወርቂ፡ መህረጃን ኤረትርየ ሰነት 2025 እብ ሕሽመት ፈትሐ
ርኢስ ኢሳይያስ አፍወርቂ፡ 

መህረጃን ኤረትርየ ሰነት 2025፡ 
ዮም ሰምበት ንኢሽ 9 ኦጎስት 
አስቦሕ ዲብ አስመረ - ሐ’ረት 
ኤክስፖ ረስሚ ከስተዩ።

ለእብ ትልህያታት ዓዳት 
ወሐልየት ነባሪ ቆምያት ኤርትርየ 
ለ’ተሌት መናሰበት ፈቴሕለ 
መህረጃን፡ ውዘረእ፡ ውቁላም 
ሰብ-ሰልጠት ሕኩመት ወጀብሀት፡ 
ዲብ ኤርትርየ ለመርከዞም ስፈረእ 
ወዲፕሎማስዪን፡ ክምሰልሁመ 
ብዝሐም ምን ቀበት ዐድ ወካርጅ 
ለመጽአው መዋጥኒን ሐድረወ።

ርኢስ ኢሳይያስ ውቁላም ሰብ-
ስልጠት ሕኩመት እንዴ ተለዉ 
ለቅዱም ሀለ ቀወሺ አቃሊም፡ 
ፈርያት ፈን፡ ምህዞ ወስናዐት፡ 
ፈርያት መአሰሳት ወጽበጥ-ብዕድ 
ዲብለ ዐፈ ዲቡ ወክድ፡ እብ 
መመቅርሐት ወሰብ መቅደረት 

ሸሬሕ ተሀየበዩ።
ዲብ ቂሾት አቃሊም፡ ርኢስ 

ኢሳይያስ፡ መትመዳድ ከደማት 
እጅትማዕየት እት ክል-አቅሊም 
እብ መጆብ ርሕብነ ወብዝሔ 
ስካን፡ በራምጅ ዐማር ሐርስ፡ ርዝቅ 
ዓዳት ወጠቢዐት፡ በሐር ቀየሕ 
ወዓቅረተ ለህሌት ዝሕረት አብካት 
፡ ክምሰልሁመ ጽበጥ ተእሪክ 
ወኣሳር ዐፈ።

እምበል እሊመ እብ ውዛረት 
ድፍውዕ ወእብ አፍራድ ለትዳለ 
ዕፌ ስወር ወነቁሽ፡ ወራታት 
መአሰሰት አዝርአት ወተዋብ 
ንዋይ ለልአትኣምር ርክን፡ 
ለትፈናተ አክትበት፡ ረስም፡ ብስር 
እዴ፡ ክምሰልሁመ እብ መአሰስሳት 
ፈርያት ቪድዮ ለትዳለ ዕፌ፡ ምንለ 
ቃርብ ለህለ ርሒብ በራምጅ 
መህረጃንቱ።

መህረጃን ኤረትርየ ሰነት 
2025፡ ስስዒት ዓዳት ወሙሲቀት፡ 
በሀል-ነባሪ፡ ዕፌ ምህዞ ወስናዐት፡ 

ንዳቅ አብያት ወመናበረት፡ ቂሾት 
አጀኒት፡ ዕፌ አፍላም ዐድነ፡ 
ዝቤ አክትበት፡ ዕፌ ፈርያት 

መአሳሳት ወባዛር፡ ዕፌ ስወር 
ክምሰልሁመ ምህም ላቱ ውረቅ-
ሕፍዝ ለልትቀደም ዲቡ ሰሚናራት 

ወብዕድ ለሸምል በራምጅ፡ አስክ 
ዮም 17 ኦጎስት ፍቶሕ እግል 
ለአስምንቱ።

ፊራሮ ገማል እግል ትትዐወት፡ ካድም ሰኒ ገብእ ክም ሀለ ትሸረሐ
ፊራሮ ገማል ክም ምራድ ጀላብ 

እግል ትትነሰር፡ እብ መሻረከት 
ገቢል ወለትፈናተ መአሰሳት፡ እት 
አቅሊም ምግብ ካድም ሰኒ ገብእ 
ክም ሀለ ትሸረሐ።

እት ሀይአት ስልጠት ዕጨይ 
ወሔዋናት ከደን - በዐል 

መቅደረት ገማል አሰይድ በራኺ 
ክዳኔ፡ እብ ውዛራት፡ መሓብር 
ወጠን ወሸርካት፡ ክምሰልሁመ 
አንፋር ቅዋት ድፈዕ ገብእ ለሀለ 
ወራታት እበ ከስስ እግል ኤሪነ 
እተ ሀበየ ሐብሬ፡ እት ክልኤ 
ካሸትለ ምን ምሽባብ በለዛ እንዴ 

ትበገሰ አስክ ዐዲ-ንፋስ፡ ማይ-
ድምነት፡ ቤት-ገርጊስ ወሐዲቀት 
ሹሀደእ ለትሄርር ጽርግየ ቅጥራን 
ለትሸተለ 1.1 ሚልዮን ለገብእ 
ዕጨይ 

ኣብ በዓል-ስልጣን ኣግራብን 
እንስሳ ዘገዳምን - ክኢላ ምግራብ 
ኣቶ በራኺ ኪዳነ፡ ብሚኒስትሪታት፡ 
ሃገራውያን ማሕበራትን 
ኩባንያታትን፡ ከምኡ’ውን ኣባላት 
ሓይልታት ምክልኻል ንዝካየድ 
ዘሎ ንጥፈታት ኣመልኪቱ ንኤሪና 
ኣብ ዝሃቦ ሓበሬታ፡ ኣብ ወሰናስን 
ናይ’ቲ ካብ ጫፍ በለዛ ተበጊሱ 
ናብ ዓዲ-ንፋስ፡ ማይ-ድምነት፡ 
ቤት-ገርግስን ፓርክ ሰማእታትን 
ዝሕወስ ናይ ቅጥራን ጽርግያ 
ዝተተኽለ ልዕሊ 1.1 ሚልዮን 
ፈልስታት ኣግራብ፡ ኣብ ጽቡቕ 
ደረጃ ከምዝርከብ ሓቢሩ። 

እተ ባካት ምን ሰነት 2021 
አስክ ደነግብ 2024 እበ ገብአ 
በራምጅ ሕፍዘት ማይ ወትርበት፡ 
435 ሄክታር ለገብእ አሽረዐት 
ሐዲስ ልትሸቄ ዲብ ሀለ፡ 210 
ሄክታር ለገብእ ህዬ ክም ሰነ 
አብረሀ። 

ምነ ሽቅል ለ50 ምእታይት 
እብ ቅዋት ድፈዕ፡ 25 ምእታይት 
እብ ሸርካት ወመሓብር ወጠን፡ 
20 ምእታይት እብ ፊራሮ ገማል 
ደረሰ፡ ወሐምስ ምእታይት ህዬ እብ 

ነቅፈ፡ ተእሂል ክያጠት ለነስአየ 
ትደሐረየ

መአሰሰት ክያጠት ልባስ ዐስከሪ፡ እት ምዴርየት ነቅፈ እግል 62 
ሬፍዐት ዓይላት ሹሀደእ ወዋጅቦም እግለ አትመመው ሱርሓም እት ክል 
ወሬሕ 600 ነቅፈ ዲብ ደፌዕ እግል ሰለስ ወሬሕ ምህነት አድረሰት።

እተ ዲብ ዮም 9 ኦጎስት ለገብአት መናሰበት መድሐራት፡ መስኡለ 
መአሰሰት ኮሎኔል ስራጅ መሐመድ እተ አሰመዕየ ከሊመት፡ ዎሮ ምን 
አግደ መብደእ ሸዐብ ወሕኩመት ኤረትርየ፡ ለመድ ሽቅል ወብንየት 
መፈርየት መወጥኒን ክምሰልቱ እንዴ ሐበረ፥ እለ ዲብ ነቅፈ እስስት 
ለህሌት መአሰሰትመ ለተሀይቡ ተእሂል አተላላዩ ክምቱ ሐበረ።

መስኡል ቴክኒክ ናይለ መአሰሰት ሜጀር ዮውሀንስ ክብሮም ወመስኡል 
ተፍሲል ሜጀር መሐመድ ዐብደልወሃብ እብ ጀህቶም፡ ለተእሂል ነስአው 
እብ ምዴርየት ለትሌለው ክምቶም እንዴ ሐበረ፡ እት ሙስተቅበልመ እሊ 
መስል በራምጅ ወአብካት ሽቅል ክም ሀለ ሸርሐ።

ሙዲር ምዴርየት ነቅፈ አሰይድ ያዕቆብ እድሪስ እብ ጅህቱ፡ ለደርሰው 
ለነስአዉ ተእሂል ምህነት እብ ፍዕል እንዴ ሸቀው እቡ መትጃግረት 
እግል ልግብኦ ወመናበረቶም እግል ለአስኑ አትፋቀደ።

እት ደንጎበ እግል ሜርሐት ወመደርሲን  ሸሃዳት ወሀድያት ልትሀየብ 
ዲብ ሀለ፡ እበ ተእሂል ነስአው ለትዳለ ሽቅል እግል ዕፌ ትቀደመ።

ከበር እስትሽሃድ

ሸዐብ ክም ትሰርገላመ ወደሐ። 

እት ቤት-ገርጊስ እት 3.6 
ሄክታር አርደት ለሀለ መርከዝ 
ሸቲል፡ ምን ሰነት 2021 አስክ 
ሰር ሰነት 2025 እተ ሀለ ወክድ፡ 
32 ጅንስ ዕጨይ ለሸምል ዝያድ 
162 አልፍ ዕጨይ አስል፡ ዝያድ 
ኦሮ ሚልዮን ህዬ ዕጨይ ጋነ 

እንዴ አዳለ ክም ወዘዐ ለሸርሐ 
አሰይድ በራኺ፡ እተ ሰልፋያም 
አውረሐት ሰነት ዮም ዓመት፡ 21 
ሄክታር ለገብእ ምድር ሐዲስ ክም 
ትሻርዐ፡ 5,162 ምትር መከዐብ 
አክረት ሐዲስ ዲብ ልትሸቄ፡ 
ዝያድ 70 አልፍ ሕፈር እንዴ 
ተሐፈረ ዕጨይ ክም ትሸተለ 
እቱመ አፍሀመ።

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

መህረጃን ኤረትርየ 2025፡ ጽበጥ አቅሊም ምግብ
አቅሊም ምግብ እት መህረጃን 

ኤረትርየ 2025 ጠቢዐት ፍንቲት 
ለቦም አርዛቅ ለረከዘ ጽበጥ እግል 
ዕፌ ቅዱም ሀለ።

ለእት ሐረት ኤክስፖ ቅዱም 
ሀለ ጽበጥ እት በራምጅ ዐማር፡ ዕፌ 
ዓዳት ወሙሲቀት፡ ዓዳት፡ ዕፌ ስወር 
ወአላት፡ ርቅዝ ጠቢዐት ወዐማር 
መስኖ ክምሰልሁመ መናበረት 
አብያት ዓዳት ለክምክም  ክምቱ 
ሙዲር ዓም ፈሬዕ ዓዳት ወርያደት 
አሰይድ አስመሮም ጽጋብርሃን 
ሐበረ።

ርኢሰት ለጅነት ዕፌ ዓዳት 
ወሙሲቀት አሰይደ ኤልሳ 
ወልዴጋብር ወርኢስ ለጅነት አብያት 
ዓዳት አሰይድ ሀብቴ ገብሬማርያም 
እብ ጅህቶም እግል አውረሐት 
ብዙሕ ለትጀሀደው ዲቡ ቆምያት 
ትግሬ ወትግርኘ ለወክል እብ ሕፍዝ 
ለተለ 16 ሐልየት ዓዳት፡ ክምሰልሁመ 
ዝያድ 100 ሰነት ለወደ አላት እግል 

ዕፌ ቅዱም ክም ሀለ ሸርሐው።
እምበል እሊ ኣሳር በዲሩ ለዐቅበ፡ 

ፍርስነት ወመደፍዐት ሸዐብነ ለሸርሕ 
ምን አጀኒት አስክ ዓባዪ ለልአሻርክ 
ዓዳት፡ እብ ገበይ በሀል ነባሪ ዱሉይ 
ክም ሀለ፡ ርኢሰት ልጅነት በሀል ነባሪ 
አሰይደ አለም በላይ ወደሐት።

ርኢስ ልጅነት ዕፌ ስወር አሰይድ 
ሳምሶም ክፍሌ ህዬ፡ ለጽበጥ እት 
በራምጅ ዐማር ሐርስ እብ ዓመት፡ 
እተይ ዓሰ ማይ ጥዑም፡  ክምሰልሁመ 
ዲብ ቴክኖሎጂ መትጸረዪ ማይ ሲቶ 
ለረከዘ ክምቱ አፍሀመ።

ቤጽሐት፡ ለጽበጥ ሼርሓይ እት 
እንቱ ክም ረከበዉ፡ ምጅተመዕ እብ 
ዓመት ሸባብ ህዬ እብ ፍንቲት እግለ 
እት ሐረት ኤክስፖ ቅዱም ሀለ 
እግል ልትፈረጁ ትፋነው።

እት ዮም 9 አጎስት ለአስተብደ 
መህረጃን ኤረትርየ 2025 አስክ 
17 አጎስት እብ ለትፈናተ በራምጅ 
እግል ለአተላሌቱ።

እስብዳልየት አቅርደት፡  260 መዋጥን ዐመልየት ቅርሐት ዕን ወዱ
ዲብ እስብዳልየት አቅርደት፡ 

መሻክል ቅርሐት ዕን ለጸንሐ ዲቦም 
11 ጅነ ለብእቶም 260 መዋጥን፡ 
ዐመልየት ገብአት።

ለበርናምጅ፡ ክፋል ወአተላላይ 
ናይለ ዐወር እግል ዳፍዖት እብ 
ደረጀት ወጠን ገብእ ለህለ ጅህድ 
ክምቱ እግለ ሽቅል ለመርሐ - ዲብ 
እስብዳልየት ብርሃን ዓይኒ በዐል 
መቅደረት ዐመልየት ዶክቶር እዮብ 
በየኔ፡ ቀደም እለ ለገብአ ታያን ዲብ 
ነቲጀትለ ሽቅል ዶር ዐቢ ክም ዐለ 
እግሉ ሸርሐ።

ለበርናምጅ ቀደም እለ ምስል 
ሐካይም ውላድ ካርጅ እንዴ 
ተዓውነው ገብእ ክም ዐለ፡ እትለ 
መደት እለ ላኪን ለተአትሐዜ 
መቅደረት አዳም፡ አላት ወተጃርብ 

አቅሊም ምግብ፡ 120 መሰል ሰኔት ላቶም መደርሲን ትሰርገው
እት አቅሊም ምግብ፡ መክተብ 

ተዕሊም ምዴርየት ቅብለት ምፍጋር 
ጸሓይ፡ 61 አንሰይት ለብእቶም እግል 
120 መሰል ሰኔት ላቶም መደርሲን 
ጃእዘት ሀበ።

እት ዮም 5 ኦጎስት እትለ ገብአት 
ዓደት፡ መስኡለ መክተብ መምህር 
ደጎል ዑቕባስላሴ፡ ጃእዘት ለነስአው 
መደርሲን፡ ዲብ ምህነት ድራሰት 
ወእዳረት መዳርስ ለከድሞ ክምቶም 
ሸርሐ።

ርኩብ ሰበት ህለ፡ እብ ታመት 
መቅደረት ናይ ከርስ ገብእ ክም ህለ 
ለሐበረ ዶክቶር እዮብ፡ መጅተማዕ 
ምን ስራይ ዐድ እንዴ ትጀመለ አስክ 
መአሰሳት ዓፍየት እግል ልምጻእ 
ወራድኢት እግል ልርከብ ተፋነ።

ሐካይም እስብዳልየት አቅርደት 
እብ ጀሀቶም፡ ለፊራሮ ሰኔት ክም 
ዐለት እንዴ ሸርሐው፡ ዲብለ መጽእ 
እብ ገበይ ዋስዐት እግል ልትሸቄ 
ዲቡ ትፋነው።

ዐመልየት ለገብአት እግሎም 
እብ ተረቶም፡ ፈድ’ለ ረክበዉ 
ከደማት ወትንቱን እብ ታመት 
እግል ልግንሖ ክም ቀድረው እንዴ 
ሐበረው፡ ለከደማት እግል ልትወሳዕ 
ወልትጠወር ገብእ ለህለ ጅህድ 
ሐመደው።

ለመዳልየት ግሩሽ ወጃእዘት 
ለነስአው መደርሲን፡ 19 ምን 
ረውዳት፡ 32 ምን መአምብታይት፡ 
37 ምን ምግባይት ደረጀት፡ 21 
ምን ካልአይት ደረጀት፡ 11 ህዬ ምን 
ጀሃት እዳረት ክምቶም እሙር ህለ።

ዲብ ፈሬዕ ተዕሊም አቅሊም 
ምግብ መስኡል እዳረት ወማልየት 
መምህር መስፍን ወልደስላሴ እብ 
ጀሀቱ፡ እግል መሰል ሰኔት መደርሲን 
ለልትሀየብ ጀዋእዝ ወለገብእ 

አትናያት፡ ምንኬንለ እግለ ጃእዘት 
ለረክቦ ለወድዩ አትናያት፡ ወራታት 
ደሪስ ወአድረሶት እብ ጅንስ እግል 
ልሒስ እተ ገብእ ጅህድ ዶር ክምቡ 
ሐበረ።

ጀዋእዝ ለነስአው ገዳይም 
ወሐዳይስ መደርሲን እትለ ቀደመዉ 
ረአይ፡ ደውለት ለትትሐበን እቦም 
ሐይሳም መደርሲን እግል አጅሀዞት 
እትለ ገብእ በራምጅ፡ እብ መትሰባል 
እግል ልክደሞ ገለዶም አጀደደው።

መክተብ ተዕሊም 
ምዴርየት ቅብለት 
ምፍጋር ጸሓይ፡ 15 
ረውደት ለብእቱ 32 
መአሰሰት ተዕሊም 
ለከምከማቱ።

 ለመክተብ፡ ዮም 
ዓመት 3ይት ኢነቱ እግል 
ሰብ መሰል-ሰኔት ላቶም 
መደርሲን ጃእዘት ሀበ።

ዐብደለ መ/ዐሊ (መዐልም)

ዓዳት ወመናበረት ደሃሊክዓዳት ወመናበረት ደሃሊክ

ዲብለ እብ ትሉሉይ ፈግር 
ለህለ ዓሙድ ደልአባብ፡ እብ 
ክሱስ ዓዳት ወመናበረት ደሃሊክ 
ለለሓኬ ረኤነ። ዲብ ደሀለክ 
ክምሰል መሰል ሰኔት ለልትደገም 
ዎሮ እቶቢ ኮማንደር ዘለቄ 
ለልትበሀል መስኡል በሐርየት 
ለዐለ እቱ ወክድ፡ እግል ዐሰብ 
እብ ሸቲል ዕጨይ እግለ ድዋር 
ጀላል ክምሰል ሰርገዩ ለአቶብዪን 
እብ ክምሰል እሊ ልትስኦሉ ዐለው 
ልትበሀል። “ሚ ከሴከ አክል እሊ 
እት ኢሞዳይከ፡ ሞዳይ ወንበዴ 
ትትዕብ ወትትጀረስ ህሌከ? 

ዐሰብ ፈጅር ክምሰል እት ሐንቴ 
ወንበዴ ትገብእ ኣምር ይህሌከ 
ገብእ!?” እት ልብሎ አክለ 
ትሰአለዉተ፡ ህቱመ እብ ክምሰል 
እሊ በልስ እቶም ዐለ ልትበሀል። 
“ኤረትርዪንመ ሐውናቶም 
ኢኮን።” ኣቤ! ለልአከጅል 
ሰኣል፡ ወለልአገንድል በሊስ። 
ዌድያይ ሰኔትዲ ሰኒቱ፡ አዜመ 
እላተ ትትደገም እግሉ ህሌት። 
አናመ እሊ ክምሰል ሰምዐኮ፡ 
አቶብዪን ኤረትርየ ዐዶም 
ክምሰል ኢኮን፡ ምን በዲሮም 

ራብዓይ ክፈል

ኣምራም እት እንቶም፡ እብ 
ቀስብ ናይለ ዜምተት ሜርሐቶም 
ቶም ልትጀበሮ እተ ለዐለው” 
ወትቤ።
መንግስቱ ሀይሌማርያም እት 

ወክድ ረኣሰቱ እግል ደህላክ 
ሐቴ ዶል ቱ ለረአየ ወመጽአየ 
ልትበሀል። መንግስቱ ደህለክ 
ለመጸአ እቱ ወክድ፡ እት ወሬሕ 
ፌብርዋሪ 1982 ቱ። እት ቤት 
እዳሪ ናይለ ጀዚረት ለዐለ ጣሀ 
ስራጅ ቱ ለዓረፈ። መንግስቱ 
እግል ጣሀ ስራጅ ክምሰል ፈታዩ 
እግል ልቅረቡ ሐዘ ልትበሀል። 
ጣሀ ስራጅ ላኪን ንዙም ሸዐብየት 
ቱ ለዐለ። እተ ጀዚረት ደህለክ 
ለበጽሐኮ እቱ ወክድ፡ ምን ጣሀ 
ስራጅ ምንዲ ትሰአልኮ፡ አዜ እት 
አስመረ ሳክን ህለ ቤለውኒ። 
አብዕቡ እግል ጣሀ ስራጅ እት 
ወክድ እስትዕማር ጥልያን፡ 
ጥልያን መስትዐምረት ሰኒ ቶም 
ለአቀሩቡ ለዐለው ልትበሀል። 
ኤረትርዪን እብ ጠቢዐቶም 
ድጉጋም ሰበት ቶም፡ በክት 
ለሀይቦም የዐለ። ለዶል ለሀይ 

ለሀበዉተን መካይን አስክ እለ 
አዜ ሀይከለን ጸሓይ ባልዐቱ 
እት እንተ እት አፌት ቤቱ እት 
ጀዚረት ደህላክ ነብር ሀለ።  
ምን ጀዚረት ደህለክ አስክ 

ጀዚረት ንክረ እብ ጀልበት 
ተዐዴኮ። ጥልያን እግል 
ኤረትርዪን አሕራር፡ ወእብ 
ፍንቱይ እብ ሕርየት ሞዳዮም 
ላልትላከው፡ ቤት ሐብስ ባንያም 
እቱ እግሎም ለዐለው ባካት ተ። 
ለሐብስ በጽሐኩወ። እብ ፍክርዬ 
እግለ አሕዋሎም ሰወርኮ። ሑዳም 
ምነ ሐብስ መልጮ ዐለው። 

ለብዝሐው ላኪን እቱ ምክራዮም 
ትቀዌት። ላለአትፍክረከ ጋር ምነ 
እቱ ስጁናም ለዐለው ቀንር ወድ 
ለዐል፡ እግል ልፍገሮ ምሕሳቦም 
ቱ። እግልዬመ ሰኒ አትፍከሬኒ። 
እት ምግብ ልገት በሐር፡ አበነት 
ኢኮን ወዕጨት፡ እንዴ ተወቀልከ 
ለዐል ኢትፈግር ወትሐት 
ኢትትደሬ፡ ቲክ ብሊክ እብ 
አከይ ፍርድ ወድ ጋነ ሐያትከ 
እት ሐብስ ትበሌ።
ለስጅን ሌጠ እንዴ ኢገብእ፡ 

ለአሲሪን እስእን ሐጺን፡ እብ 
ጠብለት ለትትጠበል ጋሩዎም 
ዐለው። እት ወቅት ሽን እግለ እት 
እገሮም ጥብልት ለዐለት እስእን 
ሐጺን ለሐቴ እግሮም ክምሰል 
ረፍዐው እግለ ካልአይት እግር 
ለምለዐል 10 ክሎ ላልትመዘን 
እግል ልርፎዖ እበ ልትቀሰቦ 
ዐለው። ከረ ዑስማን ቡሬ ሴብራይ 
ንክረ፡ ወገብሬዝጋአብሄር እብ 
ከአፎ እግለ እስእንለ ሐጺን 
ምን እገሮም ክምሰል ሐርጠወ 
እክድት ሐብሬ ኢረከብኮ።
ቀደም ጥልያንመ ደሀለክ 

ወንኽረ አብያት ሐብስ ዐለ 
እተን ልትበሀል። ዐረብ እግል 
እሱራሞ እተን ወጉሮም ዐለው 
ልትበሀል። ክምሰለ እንግሊዝ 
እግል አውስትራልየ ሐብስ 
ዋድየተ ለዐለት በሀለት ቱ። 
አሲሪን እንዴ በዝሐው ደሀለክ 
እት ሐንቴ ሰይጠረቶም 
ዋድያመ እቱ ለዐለው ወቅትመ 
ልትደገም። ምን ተልገ መሓብስ 
ለፈግረ ዑስማን ቡሬ እት 
አክትበት ልትደገም። እት ዘመን 
ጥልያን ዑስማን ቡሪ ምን ስጅን 
ንኽረ ለመልጨ ወለፈግረ። 
እብ ንእሽ ጀልበት እግል ማይ 
በሐር ቀየሕ እት ሳጥር እት 
ደንካልየ በጽሐ። ድድ ጥልያን 
እት ልትሓረብ ህዬ፡ አስተሽሀደ። 
ታእሪክ ሐያቱ አክል አሕድ 
ክቱብ ኢኮን።
እት ጀዚረት ደሀለክ ዐዳገ 

አግብር ዐለት። ሐቴ መደት 
ላኪን ለዐደገ በርደት። ለጀዚረት 
እን አግብር ትመለአት። 
ላመ እምጻኣሞም ለዐለው 
እግል ለዐጡቆም (ለሐሩሮም) 
ትቀሰበው። እብ ክእኒ ስካንለ 
ጀዚረት ገብአው። አዜመ 
ህለው። ቅርዶም (አስሎም) 
ምን ደውለት ተሻድ (ጫድ) ቱ 
ልትበሀል። እሊ ታእሪክ ቀዲም 
ቱ አዜ ለህለው ኤረትሪዪን 
ቶም።
ዎሮት ምን ብቆት መሕቡስ 

ንኽረ ለፈግረ፡ ገብሬዝጋአብሄር 
ወዲ ጊላይ ልትብሀል። ዐዱ 
ጸዐደ ክርስቲያንቱ። ምስል 17 
ሽባን አቶብየ ለጅአ፡ ወእት 
አቶብየ እግል ክታበት ጀሪደት 
ለአስተብደ ህቱ ቱ ልትበሀል። 
ቀደሜሁ እግል መስእል 
ተአስእል ሐቆ ሐዜከ እት ከኒሰት 
እት ደንቤ ሰላም ለልትበሀል 

እተ ቀዐረተ መዐበድ ለሀለ 
ጅዋር እንዴ ገብአከ ምስእልከ 
እብ ጥርምበት አው ንጋረት 
ተአስእሉ ዐልከ። አክል አሕድ 
ምንዲ ልትአመር እግል ታእሪኩ 
ለከስስ ርሹድ ክታብ ወትከተበ 
እቡ። ዝያረቼ ናይ ንኽረ ክምሰል 
አትምምኮ፡ እግለ እተ ጽዑናም 
ለዐልነ ጀልበት ምነ ረአሰ 
አስክለ ማይ አትቃመትኮ፡፡ ሰኒ 
ትፋጠንኮሀ። ለዓሰታት ሕብሮም 
ወሽክሎም ወለኑቁሽ አልዋኖም 
ምስለ ሰፋየተ ማይ ወለ ጨሮቱ፡ 
ሰኒ ዐጅቤኒ። “ቅድረት ካልቅ” 
አው ፍጥር ጠቢዐት” እንዴ 
ትቤ እግል ትሕለፉ ኢትቀድር። 
ሰሮም ለዓሰታት ወድ ሚን 
አደመ መስሎ። አክል አሕድ 
አዜ ብርሔ ለአሰድብዩ ለህለ 
ነፈረ ልትርኤከ። 
እምበል ስካብ 
ካልእ ለኢከስስ 
እትዬ አዋልድ 
ልትመስል፡ ሰመከት 
ሐቴ እብ ዘነበ እት 
ለትሽልሽ ወትሰስዔ 
ሐልፈት። ዎሮት 
እናስ ከለም ብሶቱ 
ስክራን ለመስል፡ 
ኬን ወእንሰር 
ላልትደልል ዓሰ 
እብ ምቀደምዬ 
ሐልፈ። ካልእ ሹም 
ሕሹም ለመስል ዓሰ 
ውልብ እንዴ ቤሌኒ 
ሐልፈ። ለውላበቱ 
ላለአምረኒ መስለ 
እቼ። ብዕደት 
ዐጂበት ሰመከት 
ህተ ሸበት። 
መማኒት ገሮበ ናይ 
በዲር ቅሮረት ኮከ-
ኮለ ትመስል። ካልእ ከንፋር ዓሰ 
መጸአየ፡ ክእብ ደሚር ምስንዮት 
ወንየት ተብዐት ወአንስ 
አቅመተየ። ሸክሎም፡ ሕብሮም፡ 
አሕድ ለመስል ቶም ለዓሰታት፡ 
ላኪን ኢልትበአሶ። ክምሰል 

ሐቴ ዓእለት ምስል ልተልሀው። 
ለነአይሽ ዓሰታት ክምሰል ረማዲ 
እግለ ማየ በሐር ገልቡቡ። ሞጅ 
ሐቆ ደረከዮም ምነ ግንራሪበ 
በሐር አቅወዐት ለቅጦም። 

እግል እሎም ዓሰታት በሐርነ 
እብ ሀዳኣት እት ዐፌ፡ ሐያት 
እት ብላኔትነ (ኮከብነ) አብ በሐር 
ክምሰል አስተብዴት ኢትሸከኮ። 
እተ ጅልበትነ ጥባበት ፍጡርነ 
ስገ ወዓጭሞታት ዓሰ ድቡእ 
ዐለ። እንዴ ረፍዐኩዉ እተ 
በሐር ፈንጠርኩው። እብ 
አላፍ ለልትዐለብ ዓሰታት እግለ 
ጀልበትነ ትከለለወ። “እሊ ክሉ 
ዓሰታት ሕፍዝ ገብአ እቱ ገብእ? 

እብ ከአፎ አስማይ እግል ተሀቡ? 
ወእግል ተዐልቡ? አልምህም! 
ኢልትቀደር” እቤ። እት 
ደሚርዬ ለመጽእ እግልዬ ሕሳብ 
ቱ። ክምሰል ውንጂር ለበሐር 
ወርሰወ፡ ሕብሮም ሸክሎም፡ 
ሀይከሎም፡ ግዝፎምዕቦም፡ 

ቅንጭብናሆም፡ ወቅጥኖም፡ 
ሐረከቶም፡ ወመትሐላዋሾም፡ 
ከርስ በሐር እበ እተ ነብሮ ስካነ 
ካልእ ምድር ተ እግል ኢበል 
ኢተአርደድኮ።



ሳልሕ ገመዐማርዐማርዐማር

44ገጽገጽ1818ይትይት ሰነት ዕልብ 34 ሰነት ዕልብ 34 አርቡዕ 13 ኦጎስት 2025አርቡዕ 13 ኦጎስት 2025

ምዴርየት ግብለት ደንካልየ እብ ቤጽሐት ተርሕብ

ምዴርየት ግብለት ደንካልየ 
ለራሕበት ወለ ሬመት ምዴርየት 
ዲብ አቅሊም ግብለት በሐር ቀየሕ 
ተ፡ እብ ቅብለት ምስል ምግብ 
ደንካየ፡ እብ ግብለት ምስል ረሓይተ 
ወደውለት ጅቡቲ፡ እብ ምፍጋር 
ጸሓይ ምስል የመን ወእብ ግብለት 
ምውዳቅ ጸሓይ ምስል ደውለት 
አቶብየ ትትሓደድ። እለ ምዴርየት 
እለ 10 እዳረት ደዋሒ 36 ዐዶታት 
ዲቡ ለልትከምከም ሐድ 29 አልፍ 
ሸዐብ ነብረ። እሊ ሸዐብ እሊ ለበዝሐ 
እብ ርዕዮ ወምስል በሐር ለልትጻበጥ 
ነሻጣት ወሑድ ዲብ ትጃረት እንዴ 
ትፈረረ ለልትናበርቱ። እብ ደረጀት 
እዳረት ደዋሒ ዶል ልትርኤ ህዬ 
5 እዳረት ደዋሒ እብ ርዕዮ ወ5 
ዲብ አጥራፍ በሐር ሰበት ህለየ 
እብ ነሻጣት ምን በሐር ለልትጻበጥ 
ካይራት ዓሰ ወብዕድ ዲቡ ልትሐረከ።

ምዴርየት ግብለት ደንካልየ ሐቆ 
ሕርየት ካፊ ከደማት እጅትማዕየት 
ምነ ጋብእ እግለን ለህለ ምዴርያት 
ሐቴተ ምንመ ልትበሀል ለነቅሰ ሑድ 
እግል ለሃሌ ቀድር። እብ ተዕሊም 
ዶል ልትርኤ እት ክል እደራት 
ደዋሒ መዳርስ ህለ፡ መራክዝ ናይ 
ዓፍየት እት ክሉ ህለ፡ ነዲፍ ማይ 
ሲቶ መ ዲብ ክለ ጋብእ ህለ። ዲብ 
ገሌ በካት ላኪን ኢረኪብ ማይ ሳድፍ 
ህለ ክም ስዱሕ ዔለ ለመስል። ዲበ 
ማይ ረክበ ለልትበህለ ህዬ እብ ቦጥ፡ 
ሶላር ወመቶር ቱ ከደማት ማይ 
ልትሃየብ ለህለ።

ከደማት ተዕሊም፦ከደማት ተዕሊም፦ 16 
መአንብታይት ደረጀት፡ ሐቴ ምን 
ክለን እዳራት ደዋሒ ለመጽኦ አስክ 
ናይ መናበረት ሰዳይ ለትወዴ ቦርዲን 
ህሌት። 15 ረውዳት ወ5 ምግባይ 
ደረጀት መዳርስ ህለ። እሊ ህዬ ክሉ 
እብ ራዐዮት ሕኩመት ክል ሙዋጥን 
ተዕሊም እግል ልርከብ እበ ገብእ 
ለህለ ጅህድ ልትጋየስ ለህላቱ። ዲብ 
እሊ ወክድ እሊ ህዬ ምስለ ለዐለየ 
ተውሳክ ሐዳይስ መዳርስ ረውዳእ 
ወመአንብታይት ደረጀት ዲብ 
ወሰኮት እብ ለዐቤት ደረጀት እንዴ 
ትጸበጠ ልትከደም እቱ ህለ።

አሰይድ ሙሳ ሓጅ መሕሙድ አሰይድ ሙሳ ሓጅ መሕሙድ 

ሙሰውር አክሊሉ ዘርእዝጊ

እተ ለሐልፈ ወክድ ሰሕፍይን ቅስም ጀራይድ አስክ አቅሊም ግብለት 
በሐር ቀየሕ እንዴ ተሐረከው ምስል አሰይድ ሙሰ ሓጅ መሕሙደ ሙዴር 
ምዴርየት ግብለት ደንካልየ እብ ሰበት ምዴርየት ግብለት ደንካልየ ለህለ 
ዲበ ከደማት ወናይ ሙስተቅበል በራምጅ ሃድጋም ዐለው ታምም ጽበጥ 
እትለ ናይ ዮም ጥብዐት እንቀድሙ እግልኩም ቅራአት በኪተት።

ከደማት ዓፍየት፦ ከደማት ዓፍየት፦ እብ ፍንቱይ 
እለ ምዴርየት ግብለት ደንከል 
ለበዝሐ ሸዐብ ነብር እተ ሰበት ተ፡ 
እግል ክሉ ለራዔ መርከት ዓፍየት 
ህለ፡ ዲብ ክሉ ባካት ህዬ ከደማት 
ዓፍየት ሸዐብ ምን ቅሩብ ለረክብ 
እቱ ዕያዳት ህለ። እሊ ዕያዳት እሊ 
ምስል መስኡሊን እደራት ደዋሒ 
እንዴ ነሰቀ ለገይስ ወክሉ ተቃሪሩ 
ወክድመቱ ምስሎም ለልትፋሀም 
እንዴ ገብአ ክድመት ለሀይብ ህለ። 
ለዐበ ሞት እም ወግርዝ ለልትበሀል 
ህዬ ብዙሕ መሻክል ለዐለ እት ነቅስ 
ወበዴ ገይስ እቱ ለህለ ወክድ ብጹሕ 
ህለ። ሰበት እሊ ዲብ ኢህለ ደረጀት 
ክሩይ ህለ እግል ልትበሀል ልትቀደር። 
እሊ ህዬ ሰልፍ ዕያዳት አሰሶት ሐቆሁ 
ክል ሕርስ ለበጽሐት እም ዲብ ቤት 
እግል ኢትወለድ ሐን ዕያዳት እግል 
ትትፈረጅ እንዴ ትበህለ ሐብሬ 
ሰበት ተህየበ ወክም መምኑዕ ሰበት 
ትነስአ፡ ዲብ ቤት መትፈራጅ ወሐን 
ዕያደት መትፈራጅ ሸዐብ በያን 
እብ ዐመል እንዴ ረአዩ ወአምናቡ 
ኖሱ ለልሐዝዩ ጋብእ ህለ። ብዕድ 
ህዬ መጸበሪ ዐመሲ እንዴ ትበህለ፡ 
ሸዐብ፡ እዳራት ወወዛረት ዓፍየት 
እንዴ ትፋሀመው ለወደዉ መስከብ 
ወመሻርፍ ሰበት ዳለ፡ ለእማት ዴብ 
እሊ ለትበህለ መስከብ እንዴ መጽአየ 
ልትጸበረ ወክል አምዕል መታበዐት 
ናይ ሕክምነ እት ረክበ አስክ 
ልትፈረጅ ህዬ ዲቡ ጸነሐ። እሊ 
ህዬ እግል ሰልፈን ለወልደ ወውላድ 
ለደጋግመ እግል ክለን ክድመት 

ለልትሃየብ እቱቱ። ብዕድ ሕማም 
መ ለከምሰልሀ ዲብ ሕክምነ እንዴ 
መጽአከ መትሳራይ ክም ለመድ 
ሳብቅ ሰበት ህለ መጃል ከደማት 
ዓፍየት ግሩም ህለ እግል ልትበሀል 
ልትቀደር።

ዴራይ ዐዋዲ፦ዴራይ ዐዋዲ፦ “ምነ ለዐለ አዜ 
ዲበ ለሔሰት ደረጀት ብጹሕ ህለ። 
ዴራይ ዐዋዲ ዲብ እለ መንጠቀትነ 
ብዙሕቱ ለዐለ ሰልፍ ክሉ ለመጽእ 
ህዬ ክሽቦ ወለት አንሳይትቱ፡፡ እሊ 
እግል አብጠሮቱ ብዙሕ ትሉሉይ 
ሐብሬ ወተዕቢኣት ገብአ ምን እሊ 
ህዬ ለሸዐብ እትሊ ወክድ እሊ ዲበ 
ለሔሰት ደረጀት ፈሃም በጽሕ ህለ። 
ምእት ምን ምእት ህዬ ተዐወትነ 
ዲብ አብ ጠሮት ክሽቦ በጽሐነ እግል 
ልትበሀል ልትቀደር፡፡ እሊ ህዬ እት 
ክሉ በካት ኢኮን ዲበ ረይም ብሩር 
ንሳዕ እንዴ ተሐበዕከ ለገብእ ህለ። 
እግለ በዲር ለአከሽበ ለዐለየ እማት 
እብ ገበይ ውዛረት ዓፍየት፡ መሕበር 
አዋልድ አንሳት ወመሕበር ሸባብ 
ሐብሬ እንዴ ልትሃየብ ወእግለ 
ሐብሬ ናስኣት እት እንተን ለወድየ 
እት መራቀበት ክም ለአትየ ዲብ 
ልትከደም ዲበመ ረይም ብሩር 
ለመራቀበት ገብእ ህሌት። ምስል እሊ 
ለልትጻበጥ ዲብ ቤት አውለዶትመ 
እብ ሽደት ምነ ምኑዕ እንዴ ገብአ 
ክል ሕማም ሕርስ ለትጸበጥ ወበካት 
ዕሎታት ሕርሰ ለቀርበት ዲብ ሕክምነ 
እንዴ መጽአት ክም ትትፈረጅ 
ገብእ ህለ። ስነት አዳም ለኢበጽሐት 
አትሃደዮትመ መራቀበት እትገብእ 
እግሉ ዲብ በጥር ገይስ ህለ። ሰበት 
እሊ ዴራይ ዐዋዲ ምስለ ናይ 
በዲር ለዐለዮ ዶል ልትርኤ እትሊ 
አቅሊምነ አዜ ተሃወነ ክህለ እግል 
ልትበሀል ልትቀደር” ልብል አሰይድ 
ሙሰ ሐጂ።

ከደማት ብንየት ትሕትየት፦ከደማት ብንየት ትሕትየት፦ እለ 

ምዴርየት እብ ዓመት ዲብ ብንየት 
ትሕትየት ክም ጽርግየ ለመስል ዶል 
ትትርኤ ደሐን ህሌት፡፡ ዐቢ ከጥ 
በጼዕ ዐሰብ ትትነፋዕ ህሌት እምበልሁ 
አስክ ረሓይተ ለገይስ ከጥ፡ አስክ ዕዲ 
ለገይስ፡ አስክ ቤሉል ለገይስ፡ ከጥ 
ለዐቢ ወምስሉ ለልትጻበጥ መሽከፊ 
ጽርግያታት። ሸዐብ ህዬ እበ ገብእ 
ለህለ መሽሮዕ ዐማር አግቡይ ዲብ 
አስነዮት ልትፈረር ሰበት ህለ ዲብ 
ደሐን ደረጀት ህለ። እብ ዐቢሁ ህዬ 
ዴሽ ኤረትርየ ኖሱ ለአሳንዩ ሰበት 
ህለ ግሩም ህለ።

ከደማት እትሳላት ወመዋሰላት፦ ከደማት እትሳላት ወመዋሰላት፦ 
ከጥ ተሌፎን ሞባይል ዲብ ገሌ በካት 
ህለ ዲበ ለኢህለ እቱ ህዬ ሐብሬ 
እንዴ ተህየበ ዲብ እሊ ቅሩብ 
ወክድ እግል ልግባእቱ እንዴ ትባህለ 
ሐብሬ ህዬብ ሰበት ህለ እት ክሉ 
እግል ልብጸሕ ሳእዬት ህሌት። ዲብ 
አጥራፍ በሐር ህዬ ዲበ ለበዝሐ ህለ 
ለኢህለ እቱ ዲበ ምን በሐር ረይም 
ለህለ ባካትቱ። እሊ ህዬ ታውር እንዴ 
ትከለ ክም በጽሑ እግል ልግበእ 
ናይ ሰነት 2025 በርናምጅ እቱ 
ጽቡጥ ህለ። እተ ለሐጭረ ወክድ 
እግል ልግበእ ህዬ ሳእየት ህሌት። 
መዋሰላት ላኪን እምበለ ናይ ከጥ 
ዐቢ ለከይደ ኢህላኒ።

መጃል ሐርስ እግል አርሐቦት መጃል ሐርስ እግል አርሐቦት 
ለልትሐሰብ በራምጅ፦ለልትሐሰብ በራምጅ፦ እለ ምዴርየት 
እብ ማይ ወትርበት ትርእየ እት 
ህሌከ ምነ ለልትሐረያተ። ማይ 
ሙሉእ ወአርደት ርሽድት፡ ለገብአ 
ለዘርአከ እተ እንዴ ትከበተት 
ለተአፈሬተ። ውዛረት ሐርስ ህዬ 
ቀደም እለ ገሌ ገሌ በራምጅ ተሃይብ 
ዐለት፡ ምኑ ለትረከበት ተብጊሰት 
እት ሽቅል ወፍሬ ዐለ። እትሊ ወክድ 
እሊ ላኪን ድዒፍ ህለ፡፡ ዲበ ናይ 
በዲሩ እግል ልብሎሱ ህዬ ወዛረት 
ሐርስ ምን ሐዲስ እንዴ ተዐዘመት 
ወልጃን እንዴ ትነዘመ ዲበ ማይ 
ለብዲቡ በካት መሕበር አዋልድ 
አንሳት፡ ሸባብ ወብዕዳም ለአሻረከት 
ለጅነት ክል ነፈር ዲበ በኩ ለህለ 
ማይ እቱ ዕጨይ ሽትለት ወጃርዲን 
አግመሎት እግል ለአሰብዴ ክምቡ 
ልትከደም እቱ ህለ። እትለ ሰነት እለ 
ምስል ወዛረት ሐርስ ጽቡጥ ለህለ 
በርናምጅ ላኪን፡ ዲብ ኪሎመ፡ አቦ፡ 
ረሓይተ፡ ወዴ፡ ሐርሴለ ወአላሌ 
እለን ስስ አካን እብ ርሒቡ ናይ ማይ 
በካት ሰበትቱ ምስል ሸዐብ፡ ዐባይ 
ዐድ ወመስኡሊን እደራት ደዋሒ 

እጅትማዓት እትገብእ ናይ ጃርዲን 
ወሐርስ እብ ርሒብ እግል ለአሰብዴ 
በርናምጅ ህለ። ክም ሐመሊት፡ ጎዕ፡ 
ጠማጥም፡ ባምየ፡ በባዮ፡ ወብዕድ 
ክም ልትዘራእ፡ ዲብ እሊ በካት 
ህዬ ምን ጀርቤ እንዴ ሐልፈ ባቅል 
ሰበት ህለ እግል ልትከደም እቱ። 
ክም መሰል ለገብእ ህዬ ገሌ ገሌ 
አንፋር አፍያቶም እንዴ አግመለው 
ለልትነፍዖ ሰበት ህለው ምኖም እግል 
ልትደረስ ቀድር። ሰበት እሊ ሚቱ 
መፍሁም ለህለ አርድ መሻክል ክም 
እለቡ ተአመረ ህለ። ታርፍ ለህለ 
እንዴ ተረድከ ካድምቱ። እሊ ህዬ 
ምንዶል እት ዶል ተዕቢኣት ገብእቱ 
ህለ። 

ነዳፈት ድዋር ወሽቅየት ነዳፈት ድዋር ወሽቅየት 
ሽቃቃት፦ሽቃቃት፦ ሽቅየት ሽቃቃት ሰልፍ 
ክሉ ለልትርኤ ዲብ ከደን እግል 
ቲሺን መምኑዕቱ፡ እሊ ህዬ እብ 
ደረጀት እዳራት እብ ሽደት ምነ 
ለትሸቀ እቱ በራምጅቱ። ክል ዓኢለት 
እት በከ ሽቃቅ እግል ትሽቄ ቀራር 
ሰበት ተህየበ፡ እብ ወካይል ውዛረት 
ዓፍየት ወእዳራት ደዋሒ ለትአሰሰት 
ለጅነት ዲብ ክል ቤት እንዴ ጊሰት 
እግለ ለሸቀው እት ሰጅዕ ወእግለ 
ለኢሸቀው እግልሚ ኢሸቀው ለዝም 
እግል ልሽቀው ዲብ ትጀብር፡ እትሊ 
ወክድ እሊ እህትማም ዓኢለት እንዴ 
ረክበ ተቅይር ማጽእ ህለ። ብዕድ 
ነዳፈት ድዋር ለከስስ ህዬ እትለ 
ምዴርየት ሸዐብ ዲብ ድዋር እግል 
ልትሓፈዝ ወግማመቱ እት ከደን 
እንዴ ከዐየ እንዴ ትፈንጠረት ድዋር 
እግል ኢተአክርብ እግል ለአንድደ 
ሐብሬ እንዴ ተህየበ ልትሸቄቡ ህለ።

ነሽእጣት ጀለቦት ወመትከምካም ነሽእጣት ጀለቦት ወመትከምካም 
ሙጀልበት፦ሙጀልበት፦ “እትለ ምዴርየት 
ሙጀልበት ዓሰ መሕበር እቡ 
ጅምዓምቶም ወርኢስ እንዴ ሐረው 
እቡ ልትመርሖ። ሽቅሎም ህዬ ምስል 
ውዛረት ርዝቅ ዓሰ ለልትጻበጥ ሰበትቱ 
ዓሰ እንዴ አምጽአው ዲበ ውዛረት 
ገይሶ ወምን ውዛረት ለረኩቡ እብ 
አሳስ ደስቶር መሕበር ለገብእ እሎም 
ሰዳይት ክም መቶር ወብዕድ አላት 
በሐር እግሉ ልትካፈሎ። ብዕድ 
ምስል አጥራፍ በሐር ለልትጻበጥ 
ክም በርዓሶሌ ወረሓይተ ለመስል 
እግል ስያሐት ርቁብ በካት ለትመልክ 
ምዴርየት ሰበት ተ እለ ምዴርየት፡ 
ጋሸ ወወድዓድ እሊ ለህለ ዲበ 
ከይራት እግል ልርኤ እግል ልምጽእ 
ወልግነሕ ነአርሕብ” ልብል አሰይድ 
ሙሰ ሐጅ።

መቃበለት ርኢስ ኢሰያስ አፈወርቂ
ሓይስ ርኢስ ዎሮ ምን ዐባዪ ሓይስ ርኢስ ዎሮ ምን ዐባዪ 

መሐለኪት ጋብእ ለዐለ ጣቀት፡ መሐለኪት ጋብእ ለዐለ ጣቀት፡ 
ደረጀት እብ ደረጀት ዲበ ሔሰት ደረጀት እብ ደረጀት ዲበ ሔሰት 
ገይስ ህለ። ቀድየት አብያት ገይስ ህለ። ቀድየት አብያት 
ወመዋሰላትመ ሃድጉ ዐልከ። ዲብ ወመዋሰላትመ ሃድጉ ዐልከ። ዲብ 
ፍዕል ለልተርጀም እበ ስታት ፋግር ፍዕል ለልተርጀም እበ ስታት ፋግር 
ምን ለሀሌ ዝያደት ሐብሬ ወሐዜነ፡ ምን ለሀሌ ዝያደት ሐብሬ ወሐዜነ፡ 
እብ ፍንቱይ ህዬ መሐገዝ መዋሰላት እብ ፍንቱይ ህዬ መሐገዝ መዋሰላት 
ሸዐብ እብ ትሉሉይ ልትሃጌ እቡ ሸዐብ እብ ትሉሉይ ልትሃጌ እቡ 
ሰበት ህለ።ሰበት ህለ።

ከደማት መዋሰላት ምን ቅያስ 
ወለዐል ፋዬሕ ቱ። እግል መሰል 
ናይ ከርስ መዲነት መዋሰላት እግል 
ንህደግ እንቀድር። ዲቡ ናይ ተካሲ 
መዋሰላት አውለውየትቱ ትቤ 
ምንገብእ፡ ኢኮን። አውቶቡሳት 
እግል ነምጽእ ብነ። እሊ ናይ 
ብሩር ምስለ አሰልፍ ለእቤለ ምስል 
ሓለት ጽርግያታት ለልጻበጥ ቱ። 
ዲብለ ትፈናተ ባካት ከከም ኑዕየት 
አግቡይ ወመካሪት ምድር ክድመት 
እግል ለሀብ ለቀድር መራክዝ ዐባዪ 
ምግባይ ወነኣይሽ አውቶቡሳት 
ለትሐዝየ። እግል እሊ ክሉ ለገበአ 
አውቶቡሳት፡ እግል ነአምጽእ ህለ 
እግልነ። እግል 24 ሳዐት ክድመት 
ለለሀይብ መዋሰላት እግል ለሀሌ 
እግልነ እምቤ ምንገብእ፡ እግል 24 
ሳዐት  እግል ሐቴ መኪነት አው 
አውቶቡስ ለለሐርክ ነሐር አዳምመ 
ለትሐዜነ። ዝያደት ክሉ ላኪን፡ ባቄዕ 
ከደማት ተስሌሕ ወአትሳናይ እግል 
ለሀሌ ቡ። ዲብ ክል ርክን ወጠን 
ገራጃት ወሰብ መቅደረት መካኒክ 
እግል ነአዳሌ ብነ። ቅጠዕ ቅያርመ 
እግል ነአውጅድ ብነ። ሰበት እሊ 
ለጋር ብዙሕ መጣልብ ቡ።

ዲብ ክሉ ድዋራት ከደማት 
መዋሰላት እግል ለሀሌ ቀደም 
እለ ኢትጀረበ በህለት ኢኮን። 
አውቶቡሳት እንዴ ትዛቤነ አምጸእነ። 
ዲበ ረዪም ድዋራት አግቡይ ሰኒ 
ለአለቡ እንዴ ኢተርፍ፡ ምስሉ 
ለናስበ አውቶቡሳት እንዴ አምጸአነ 
ክድመት እግል ለሀበ ጸገም ገብእ 
ዐለ። ለስታት አዜመ እሉ ለመስል 
ቱ። እብ ድዋር ድዋሩ ምስለ ህሌት 
ሓለት ጽርግያታት ለህሌት ሸበከት 
ሚ ወሚ ጅንስ መዋሰላት እግል 
ነኣዳሌ ብነ፡ ዲብ ሐቴ መደት እሊ 
እት ፍዕል እግል ነአውዕሉ እንቀድር 
ገብእ? ከም አውቶቡሳት እግል 
ነአምጽእ እንቀድር ዲብ ልትረኤ 
እት ፍዕል ለልውዕል ስታቲባት ህለ። 
ምን ካርጅ አምጸኦት ሌጠ እንዴ 
ኢገብእ ኖስናመ ሞዲፋይ ዲብ 
እንወዴ ለእንሸቅየን አውቶቡሳት 
እግል ለሀልየ እግልነ በን። ብዕድ 
ለትፈናተ አንወዕ በህለት ዲብ ረዪም 
ድዋራት እግል ሊጊሰ ለቀድረ (ፎር 
ዊል ድራይቭ) በህለት በዐል አርበዕ 
ከፈር መካይን እግለ ለሀሌ ቡ። 
አዜመ እሊ ጋር እሊ እብ መትአያስ 
እንዴ ትረአ ልትከደም እቱ ህለ። 
ክምሰለ ቤልኩሞ ወቅት እግል ልንሰእ 
አለቡ። ምስሉ ህዬ አግቡይ ናይ 
ሽቅየት ወአትሳናይ ወራታት እግል 
ልትሻፈግ ቡ። ዮም ዲብ እሊ እብ 
ከረን እብ አቅርደት-ተሰነይ ለገይስ 

4ይ ወናይ ደንጎበ ክፈል

ጽርግየ፡ ምን እለ አስክ ግብለት 
ራመ ዘለምበሰ ለገይስ ጽርግያታት 
ሚ መስል ህለ? አስክ ከረ ቃጨሮ፡ 
እምሐጀር፡ አጥራፍ በሐር፡ ምን ባጽዕ 
አስክ ፎሮ፡ ዐሰብ ገጽከ እግል ቲጊስ 
ሚ ለመስል አግቡይ ብነ? እሊ ክሊነ 
ነአምሩ። ሰበት እሊ እግል ልስኔ ቡ።

መወሳላት እምብል ዲብ ህሌነ 
ናይ አዳም ሌጠ ኢኮን። ናይ ዐፍሽ 
መዋሰላትመ ብዕድ ምህም ጋር ቱ። 
ዲብ ሀይኮተ ዎሮ ምዋጥን ለአንሰሰዩ 
ንዋይ አስክ ዐዳገ እግል ለአብጽሑ 
ሐዘ ምንገብእ ከፎ እንዴ ወደ 
ለአበጽሑ? ዲብለ ትፈናተ ድዋራት 
ወሼዕ ለህለ ወራታት ሐርስ፡ ፈርያቱ 
ከፎ እንዴ ወደ አስክ ሱግ፡ አስክ 
ሚነት ወአስክ መከረዪ ጥያራት አው 
መካዝን ለአበጽሑ። እብሊ አዜ ለህለ 
አዋይን ለናይ ምድር መዋሰላት ህለ 
እንዴ ትቤ እግል ትትሃጌ ኢትቀድር። 
እብ ሰበብ እሊ ለልትከለቅ ቀለ ዐውል 
ቅያስ አለቡ። ብጎዕ ምን ሀይኮተ 
እብ አርበዕ፡ ስስ፡ ሰቦዕ ምእተ ወለ 
አልፍ በሉ እንዴ ትዛቤካሁ አስመረ 
ክምሰል በጽሐ ከም እግል ልዘቤ 
ቀድር እንቤ ምንገብእ፡ ክልኤ አልፍ 
ወሐምስ ምእት አስክ ሰለስ አልፍ 
በጽሕ። እሊ ዎሮ ምነ እብ ኢረኪብ 
መዋሰላት ለመጽእ መሻክል ቱ። 
ሰበት እሊ ለኩዳር፡ እክል ወንዋይ 
ለለአፈሩ ማሎም ዲብ ቅሩብ ወረዪም 
ለህለ አስዋግ እግል ለአብጽሑዉ ካፊ 
ከደማት መዋሰላት እግል ለሀሌ ቡ። 
ሰበቡ ለኢለትሐዜ ቀለ እግል ተሀወን 
ሐዜከ ምንገብእ ናይ ዐፍሽ መዋሰላት 
እግል ተአዳሌ ብከ።

ዲብ ደንጎበ ብቆዕ ውፋዬሕ 
ድዋራት ለገልብብ ከደማት መዋሰላት 
ሸዐብ ወዐሽ እግል ተአውጅድ ገብአከ 
ምንገብእ፡ እብ ጽርግያቱ ለአሰብዴ። 
ካፍያም ሰዋጌን እግል ተዐልም ብከ። 
እግል ሐቴ መኪነት አርበዕ ውካን 
ጀላብ እግል ተአሽቅየ ሰለስ ውካን 
ሳብታም ሸቃለ ወዎሮ ክምሰል 
ደማን እግል ለሀሌ እግልከ ቡ። ናይ 
አትሳናይ ኣላት፡ ካፊ ወጀዶት ቅጣዕ 
ቅያር እግል ተአክድ ብከ። መብዝሑ 
ለነአመጽኡ ዐፍሽ ዲስፖዳብል 
በህለት እንዴ ሸቀ ክምሰል አከ 
ለልትለከፍ ለኢሰኔ ቱ። ቀደም ወክዱ 
እንዴ ትሰበረ ለልትለከፍ በዜሕ። 
ዲብ ፋዬሕ በራምጅ እግል ንእቴ 
ገብአነ ምንገብእ፡ ዐፍሽ እንዴ ትዛቤከ 
አምጸኦት ሌጠ እንዴ ኢገብእ፡ እግል 
ትራዕዩ ብከ። እብ ትሉሉይ አስክ 
ናይ ደንጎበ ዕምሩ በጽሕ ክድመት 
ታመት ወካፍየት ክምሰል ለሀይበከ 
እግል ቲዴ ብከ። እግል እሊ ክሉ 
ዎሮ ባቄዕ ንዛም ተርቲብ ለትሐዜ። 
መዋሰላት ልትበሀል እት ህለ እብ 
ቀሎ ቀሎ ለልትረኤ ኢኮን። ክሉ 
እንክሩ ወሓለቱ ዲብ ወግም እንዴ 
ኣቴከ ህዬ፡ እግለ ህለ መሻክል አው 
መሓግዝ እግል ሀወኖት ሌጠ እንዴ 
ኢገብእ፡ ምንኬኑ ዲበ ሔሰ ደረጀት 
ለበጽሕ እቡ ቴለል እግል ልትከለቅ 
ልትከደም እቱ ህለ።

እብ ፍንቱይ እግለ ዲብ ረዪም 
ድዋራት ለህለ ወዲቡ ለነብር ሸዐብ 

አስኮም ለትወጀሀ እግል ልግበእ ቡ። 
ለበዜሕ ምስል ናይ መዳይን ወሽብህ 
መዳይን ለገይስ በራምጅ ቱ። ፋዬሕ 
ወራታት ዐማር ሐርስ እግል ትጠውር 
ሐዜከ ምንገብእ፡ እግሉ ከዳማት 
ለለሀይብ ካፊ መዋሰላት እግል 
ለሀሌ እግልከ ቡ። አግደ ላኪን ቀለ 
ሰብብ ለህለ እሊ ለትበሀለ ከደማት 
መዋሰላት ሰበት ይህላ ቱ። እሊ 
ህዬ ዲብ መናበረት አዳም መሻክል 
ወመሐግዝ ከልቅ። ሕኩመትመ 
ሐል ጀላብ እግል ተአምጽእ ለሽቅል 
ቀሊል ሰበት ኢኮን፡ እብ ዐቢሁ እለ 
ናይ መዋሰላት መስአለት እብ ቀሎ 
ቀሎ ለትትረኤ ክምሰል ኢኮን እግል 
ትትአመር በ።

ዲበ ሳልፋይት ንቅጠት ሐቆመ 
መጽአከ፡ ዲብ ከርከበት፡ ተሰነይ፡ 
እብ ዓመት ዲብ ጋሽ በርከ ለፈሬ 
በናነ እንዴ ጸዐንከ ዲብ መዳይን 
እግል ተኣትዩ ለህለ መሻክል መከለስ 
አለቡ። ዲብ ልጨፋለቅቱ ለገይስ። 

ለልትከዘን አው ልትዐሸግ እቱ 
ሽእ ይህለ።  ወቅት ብዙሕ አዳም 
ለልትሃጌ እቡ ተስዲር ተስዲር 
ለልብል ቱ። ሕነ ዲብ እሊ ወክድ 
እሊ ክምሰል አርእስመ ንትናወሉ 
ይዐልነ። መትፋዋሽ ጀላብ እግል 
ኢልምሰል። ፈርያትነ ላኪን ዲብ 
መዳይነ ዲበ ለአስተህልኩ ዱቅሪ 
ለበጼሕ እቡ እብ ዐውል ልግበእ 
ወኑዕየት ለልትሐመድ ከደማት 
እግል ነአትምም እግል ንቅደር ብነ።

መዋሰላት ምህምቱ። ዲብ እሊ 
እንዴ አፍሬነ ክእነ ወዴነ፡ ክእነ 
ሸቄነ፡ ምድር ህለ፡ ናይ ቴክኖለጂ 
ወራታት አስተብዴነ ክእነ ፈዐልነ 
ወክእነ ተረክነ እንዴ እምቤ እግል 
ንትሃጌ እንቀድር። ለፈርያት ዲብ 
በርክት ገይስ እት ህለ፡ ዲብ ከርስ 
ዐድ ናይ ከርስ መጣልብነ እግል 
ለአትምም እግል ተአብጽሑ ወእብ 
ዐውል ሙናስብ እግል ክሉ ረህየት 
እበ ተአመጽእ ገበይ እግል ልምጸእ 
ቡ። ምኑ እንዴ ሐለፍከ ህዬ አስክ 

ካርጅ ገጽከ እግል ተአቅምት ገብአከ 
ምንገብእ፡ እብ እስወ ገበይ? መዋሰላት 
ለአለቡ እግል ሊጊስ ሰበት ኢቀድር። 
ዲብ እሊ ናይ አዳም መዋሰላት ሌጠ 
ኢኮን ለህለ ለመሐገዝ፡ ዝያደት ዲብ 
ናይ ዐፍሽ መዋሰላትመ እብ ፋዬሕ 
እግል ልትሐሰብ እቱ ለቡ ጋር 
ቱ። እሊ አዜ ጋብእ ለህለ መበገስ 
ልትበሀል ለሀለ ዲብለ ካልኣይት አው 
ሳልሳይት መርሐለት እግል ልትዐዴ 
ሌጠ ዲኢኮን እግል ክሉ መሓግዝ 
አው መሻክል መዋሰላት ለለአርሄቱ 
እንዴ ትቤ እግል ትትሃጌ ኢትቀድር። 

ሓይስ ርኢስ ዲብ ዒድ ሕርየት 
ለሓለፍከሀ ልእከት ምስል እሊ 
ለህለ ለልትባደል ቴለል መንጠቀት 
ወእድንየ፡ ናይ ዲብሎማስየት ወእዕላም 
ምህም ጀብሃት ክምቱ ሻሬሕ ዐልከ፡ 
ከዲብ እሊ ዲብሎምሳየት ምስል 
አግዋርነ ወእዲነ ክምሰልሁመ ናይ 
እዕላም ቴለልነ ከአፎ ህለ? ወዝያደት 
እግል አደቀቦቱ ሚ ልትሐሰብ ህለ?

ዲብ መንጠቀትነ ሰሩ 
ትሙትማሙ ዐልነ። እበ ለአፈርህ 
ጀላብ እግል ነአሰብዴ፡ እሊ ናይ 
አቶብየ ቴለል ዲበ ሐልፈ ኑዉላሙ 
ዐልነ። ዲብ እሊ አዜመ ለእብለ ሕነ 
ሐርብ ይእምብል ወሐርብ ኢነሐዜ፡ 
ዲብ ሐርብ ለነአቴ እቡ ምስምሰ ክሉ 
ረአሱ አለብነ። ለነሓልፈ ልእከት 
ምን ተሀሌ ህዬ ሐርብ ክራጅ ኢኮን፡ 
እትለይ ቀድየትኩም እንዴ አቴኩም 
ሐርብ ኢተአሳውሮ፡ ሐርብ አብጡሩ፡ 
እብ ገበይ ዲብሎማስየት ወቅት 
እንዴ ኢተምም ወሓለት እንዴ 
ኢትትመክረህ ኢፋልከ ኢሐይሰከ 
እግል ቲብለ ዋጅብ ቱ። እሊ ዎሮ 
ዲብሎማሲ ዲበ እሉ ኢተሐዜ 
ለዋሌላቱ አሰልፍመ ኑዉሉ ዐልኮ። 
እሊ ምስል ናይ ኢማራት እንዴ 
አትጻበጥኮ እምጽኡ ዐልኮ። ዲብ 
አዲስ አበበ ለህለ ንዛም ብዕድ 
አውለውያት ህለ እሉ ሐቆመ እግል 
ልሽቄ ሐዘ። አውለውያቱ ተረግ 
እንዴ አበለ ዲበ ኢለትሐዝዩ ቅደይ 

እንዴ አተ ነዐር ለከልቅ እቡ አዋይን 
ሚቱ? እሊ ለለትሐዜ ጋር ኢኮን 
ኢለትሐዜከ። መሰምስ ናይ ሀገጊት 
እንዴ አምጸአከ ክም ምራድከ ዲብ 
ተርጅሙ ወጣውዩ ኢለትሐዜከ። 
ድዋራትነ ምህምቱ እግል ክሉ እንዴ 
ዳሌነ እግል ንጽነሕቱ ትብል፡ ዶል ህዬ 
ሚነት ተትሐዜነ ሚነት እግል ንጽበጥ 
ቱ ፍላን ክእነ ቤሌነ፡ ነታንያሁ ክእነ 
ቤሌነ ወብዕድ ኢለትሐዜ። እሊታት 
ኢለትሐዜኩም፡ እላተ ልእከቼ።

ዲብሎማሲ ህዬ ተበሰም ዲብ 
ትብል ወዲብ ትትበራሸእ፡ ዲብ 
ሄሳት ወእሕትፋላት እንዴ ሻረክከ 
ሰላም ሰላም እንዴ ትበሀልከ ወናይለ 
ትሰወርካሁ ስወር ኢኮን። ክእነ ላቱ 
ብቆት መጽእ ዲብ ህሌት ኢፋሉ 
ኢፋልኩም፡ ኢለትሐዜነ እግል ቲበል 
ወብቆዕ ዲብሎማሲ እግል ትሽቄ ብከ። 
እሊ እምብታሙ ለህሌነ ህዬ እሊ እብ 
ትሉሉይ ለእምብሉቱ። ኤረትርየ ክእነ 
ተሐስብ ህሌት ኤረትርየ ክእነ እግል 
ትውዴ ቱ፡ እሊ ኢለትሐዜከ እሊ 
ሓዚ ሰበብ ቱ። አዳም እግል ትቅሸሽ 
ኢትቀድር፡ አዳም እንዴ ሐሴከ እግል 
ተትአምኑ ወተአትጋግዩ ኢትቀድር። 
ፈንጎሕ ፈጅር መሻክል ናይለ ኖስከ 
ትከልቁ ለህሌከ ደረር ክምሰል መጽአ 
ለገብእ አለቡ። እሊ እግል ተአትራዝቁ 
አለብከ። ደረር እንዴ ኢመጽእ ምን 
አዜ አብጥሩ።

እሊ ናይ ሱዳን ክምሰል እሊ እብሉ 
ለዐልኮ ቱ። ፈጅር ወሐቆ ፈጅር ነዐሬ 
እቡ እንዴ እምቤ ለነአመሽሽ ምኑ 
ኢኮን። ላሊ ወአምዕል እንሸቄ እቱ 
ለህሌና ቱ። ሱዳንዪን ምነ ኣትያም 
እቱ ለህለው ተማስ እግል ልትባለሖ 
ቦም። ዐስር ኢነት ናይ መጅልስ ቅራን፡ 
ናይ ውዳይ ስን መአሰሳት ተሸሽ 
እብሊ ወእብ ሎሂ ዲብ መጸኦ ለጋር 
እግል ለሐባሉኩ ውዱዉ ለህለው 
ለካርጅ ሰበት ኢኮን፡ እደይኩም 
አክቦ እግል ረሖም እዘሞ ምኖም። 
እሊ ናይ ክልኦት ነፈር ወክልኦት 
ጀነራል በአስ ኢኮን፡ እሊ ናይ በረ 
ወራር ቱ። ሰብ አማን ምን ገበኦ 
እግለ እትሊ ጋር እሊ ለኣኩ ለህለው፡ 
እግሎም ኢፋል ቦሎም። ለትሰረረተ 
ትበአሰው ክእነ ወደው፡ ሸዐብ ሰፍረ 
ወሸዕተረ ለትኬለመ ደማር መጽእ ህለ 
ዲብ ትብል ለትነሽሩ ደዓያት፡ እሊ 
መሻክል እሊ ሕኔት ትርኤ፡ እሉ እግል 
ተአትራይም ወተኣኬ ኢለትሐዜ። 
ምስል ዩ ኤን ለገብእ ዲብሎማሲ ህለ 
ምንገብእ፡ ምስል ሱዳን ሌጠ ኢኮን፡ 
ዲበ ትፈናተ ድዋራት ዐለም፡ ዩ ኤን 
ወድዩ ለሀለ ስታር እግል ዘማቴ፡ 
አትባዳይ ወደማር መከለስ አለቡ። 
እብ ምስምሰ ናይ ራድኢት፡ መአሰሳት 
ራድኢት ህለ፡ ዲብ ደውለት ፍላን 
ናይ ራድኢት መአሰሰት ህሌት ዲብ 
ትብል ለትወድዩ ፊራሮታት ቢዝነስ 
በህለት ተሻሸት ቱ። ዲብ ሱዳን 
ክእነ ለመስል ቢዝነስ ለትሐዜ ገብእ? 
ሱዳንዪን ኖሶም መሻክሎም እግል 
ልባልሖ ቀድሮቶም። ናቅስ ምኖም 
ለህለ ኖሶም ለአሙሩ መምሬሕ 
ወምክር ኢለትሐዝዮም። እሊ ናይ 
በረ ላዋሽ እደይ እግል ልብጠር ህለ 
እሉ። ሰበት እሊ እደይኩም አክቦ 
ብሂሎም ካፊቱ።

        
       ዲብ ገጽ 6 ልተላሌ       ዲብ ገጽ 6 ልተላሌ

መቃበለት ርኢስ ኢሰያስ

እተ ሐልፈ ክፋልመ ክምለ ሃድጉ 
ለዐልኮ፡ ክል-ዶል ለእንሸቄ እሉ 
ገወውር ብነ። ለግዋሬ እንብለንመ 
እብ ጂኦግራፍ፡ ድወል፡ ገባይል፡ 
ታሪክ ወብዕድ ለትፈናተ መቃዪስ 
ለልትሸራሕ። እትለ መንጠቀት እለ 
መስኩበት እግል ትምጸእ ወጅብ። 
ምነ ወኬንመ አታማም እግል ሕድ 
እግል ለሀሌቡ። ውሕደት ወእግለ 
ለሰጄዕ ተየልል እግል ትክለቅ 
ብከ። ፈጅር ወሐቆሀ እግል ኒደዩ 
ቱ ኢትብል። ለዲፕሎማስየትመ፡ 
እለ ውሕደት ለከልቅ ወራታት እቱ 
እግል ልግበእ ቡ። መትሸዕታር ሀለ፡ 
ለበዜሕ አዝማት እብ መትደላል 
ወኢሀለዮት ሜዛን ለመጽእ ቱ። ክል 
ዶል ምስል ሐቆ ኢበጠርከ፡ አዝማት 
መጽእ። 

ሰበት እሊ እት ቅደይ መንጠቀት፡ 
ደለ ዲበ መንጠቀት ለሀለ እግል 
ትሻርክ ቡ። እብ ከአፎ ትሻርክ 
ወከፎ ምስል ሸቄ? “ተጀሙዓት ክም 
ከረ ኢጋድ ህለው እልነ ማሚ?” 
እንዴ ትቤ ምኖም’መ እግል ትታኬ 
አለብከ። እብ ዓመት ላኪን ምስለ 
እት መንጠቀትነ ለህለየ ገወውርነ፡ 
ለዱቅሪ ልእከትነ፡ “ሐዞትኩም 
ሀርሶ፡ ግዴትኩም ሐቆ ኢወዴኩም፡ 
መንገአት ትትፈተሕ ዲብነ ህሌት። 
ክም መሰል ለዐባዪ ልትበሀለ ድወል 
መንጠቀትነ ዶረን እግል ሊደየ 
በን። መሰለን፡ መስር ሐዞተ እግል 
ትወቅል ወጅብ። 

እት ኩሉ ድዋራት እብ 
ሲናዶታት እንዴ ኢገብእ፡ ተረት 
ዛይደት ጀላብ እግል ተሀሌ፡ 
እት ኩሉ አካናት ህዬ መዓወነት 
ተአትሐዜ ሰበት ህሌት፡ ሐዞትኩም 
ኢተአውሕዶ እንብል። ስዑድያመ 
ሐዞተ ኢትአውሕድ፡ ብዕዳት ነኣይሽ 
ለልትበሀላመ ክም ጅቡቲ፡ ሶማልየ፡ 
ናይኩም ተ ውደው። እሊ እት 
ሶማልየ ማጽእ ለሀለ ርበሽ፡ ወዲብ 
ግብለት ሱዳን ክሉቅ ለሀለ አዝማት 
ተሐዲ ቀሊል ኢኮን። ዱቅሪ ምስለ 
ለአትሐዙከ ዲፕሎማስየት እግል 
ቲዴ ብከ። 

ምስለ ተእሲር ለቦም 
መትጋማይመ ቀሊል ጋር ሰበት 

ኢኮን፡ ምስል ብዕዳም ተሀድግ እቱ። 
እትለ መንጠቀትነ እት ለዋው ኒል 
ልግበእ፡ ቀር አፍሪቀ፡ በሐር ቀየሕ 
ወከሊጅ፡ ክም ገወውር መስኩበት 
እግል ልርከበ እግልነ ሐቆመ ገብአየ፡ 
ለመታክል እብ ሐት-ሐቴ ሰኒ እግል 
ንፍሀሙ ብነ። መሻክል አቶብየ 
ምን ቅርዱ ከአፎ ቱ ወእሊ አዜ 
ልትረኤ ለሀለ ሚ ቱ አስባቡ? እብ 
ቁሪነ እግል ተኣምሩ ወሱረትከ ዲብ 
ተአሰኔ እግል ትሄርር ብከ። ሰበቡ 
ህዬ ዲፕሎማሲ ውጁህ ጀላብ እግል 
ቲዴ። ናይ ግብለት ሱዳንመ አክል-
ሕድ ክምሰልሁ ቱ፡ ወናይ ሱዳን 
እብ ዐቢሁ። አስክ ናይ ከረ ጫድ፡ 
ሊብየ፡ ወጅምሁርየት ምግባይ 
አፍሪቃመ ረዪምነ ሀለ እንዴ እንቤ 
እግል ነአምሽሽ ምኑ አለብነ። እብ 
ጀሀት አፍሪቀ እግል ልግበእ ለቡ 
ዲፕሎማሲ ሚ እግል ልምሰል ክም 
ወጅቡ፡ ሰቡረት ህሌት እሉ። 

መጦርለ ሰቡረትመ ናይ ጸሚድ 

ስያሳት ሀለ። ስትራተጅየትነ ናይለ 
ጽምዶ ከአፎ ተ፡ ሚዶል እንጸምድ፡ 
እብ ወቅት፡ አካን ወአርእስ፡ ተርቲብ 
እግል ተአጽብጡ እብ ወረቀት ቱ። 
ለናይ መንጠቀትነ ዲፕሎማሲ እብ 
አውለውየት ምና ዲፕሎማሲታት 
ናይ ዐለም እግል ንረትቡ ብነ። ክመ 
ለምዕል እቤለ፡ ናይ አሜሪከ ሀለ፡ እት 
አሮበ ለነሀርሱ ቅደይ ሀለ። ጥልያን 

ህለው፡ ወፍዶም ፈንጎሕ እንሰር 
እግል ልምጹና ቱ። ምስል ጥልያን 
እት ሰዳይት ሕድ እግል ንትጋሜ 
እንቀድር።

ምኑ ወኬን ላኪን፡ እት ፍንጌ 
አፍሪቀ ወአሮበ እግል ልግበእ 
ለቡ፡ ጥልያን እትሊ ድዋራት ጎነ 
ሚ እግል ትስዴ ትቀድርመ ክም 
ሐቴ መሰል እግል ትንሰእ ትቀድር፡ 
ለብዕዳም’መ ኢለአትሐዙ በሀለት 
ኢኮን፡ ላኪን፡ ምስል ጥልያን ዲበ 
ንትጋሜ እቱ ወክድ፡ ምን መደት 
ረያም እንሸቄ ዲበ ለዐልነ፡ ፋንጎሕ 
ለትትፈረም ወረቀት ህሌት እግል 
ኒበል እንቀድር። ህታመ እብ በይነ 
ካፍየት ኢኮን። እትለ መንጠቀትነ 
እተ ሀለ ተየልል ህዬ ጥልያን ሚ 
እግል ተአፌ ትቀድር?

ለብዕዳት ለሐማርገ ለህለየ ክም 
ፈረንሰ ወእስራኤል ህዬ፡ የምክን 
ምን ቅሩብ ንትጋሜ ምስለን 
ይእንብል እንጌእ፡ ኣክረቱ ላኪን፡ 
እግለ እግል ለአስመዓሆም ለቀድረ 
እተ ኢከሰኩም ጋራት ትትቃመሾ 
ህሌኩም -ዐገብ ቦሎም እግል ኒበል 
እንቀድር፡ ለድቁባት ክም ቻይነ 
ወሩስየ መስለ ሀለ እለን ዕላቃት 
ወአንፋር መጅልስ አምን ሰበት ተን፡ 
እት ክእነ መስል ቅደይ መንጠቀት 
ሐዞተን እግል ሊደቀ ቀድረ።

እብ ምልሃይነ ዱለት ደርብ 
ዱለት እንዴ ትረተበ፡ ለጽምዶናመ 
ሚ ቱ ወዲብ ሚ አርእስ እብ 
ተርቲብ ደረጃቱ ለገይስ ሰበት ቱ፡ 
ለዲፕሎማስየትነ እብ በቃዐት እንሸቄ 
ዲበ ህሌነ መኢፋለ ሰኣል ዐቢ ቱ፡ 
ለክጠተ ላኪን ዱሊት ተ። ክል ምዕል 
መጽእ ለሀለ ተሐድያት መጥመጦሩ 
ጀላብ እግል ንስዔ፡ ምስለ ብናቱ 
መሐለኪት እግል ነአደቅቡ ሀለ 
እልነ። ዲፕሎማስየት በይና ላኪን 
ካፍየት ኢኮን፡ አዜ ህዬ ሞደት እት 
እንቱ መጽእ ለሀለ ተሐዜ፡ ትቃሽሽ፡ 

ወዲፕሎማስየት ዐባይ ክም ብከ 
እንዴ አተምሰልከ ለአትባዳይ ክብ 
ብስር ዐቢ ጋብእ ሀለ።

ዲፕሎማስየት ተ ልብሉከ፡ እሊ 
ላኪን ዲፕሎማሲ እንዴ ኢገብእ፡ 
ሕሰይ ወደላለቱ ቱ። ዲፕሎማስየት 
አማን፡ ምን ልብከ እት ውሕደት፡ 
እማነትሕድ፡ ሰዳይት ወስን ለመሬሕ 

ሽቅል ምን ትገብእ ቱ ድኢኮን፡ 
እንዴ ትሳሐቅከ ወዝክረት ሱረት 
ምስል እንዴ ነስአከ ወትቀሸሽከ፡ 
ኢለአትሐዜከ። ዲፕሎማስየት 
እት ገበይ ሰኔት እግል ትዋልየ 
ብከ። ዲፕሎማስየትመ እምበል 
እዕላም ኢትገብእ። እት ወራታት 
ዲፕሎማስየት እሊ ክል ምዕል እት 
እዕላም፡ ለትፈናተየ አካናት እብ 
ሳተላይታት ዔማት አክባር፡ አስክ 
እት ተዋስል እጅትማዒ ለልትነሸር 
ደዓያት፡ ክፋል ናይለ ዲፕሎማስየት፡ 
ስያሰት ወአህዳፍ ቱ። 

እሊ እብ በገስ ኖስከ እብ ዋቅየት 
ዲፕሎማስየት፡ ለፍክርከ ወለትሐዝዩ 
ጋር ጀላብ እግል ለአትአምር 
ለትወድዩ፡ እብ በገስ ኖስካ ለገብእ 
ቱ። አዜ መብዝሑ ወክድ ትትረኤ 
ለህሌት ዲፕሎማስየት ላኪን ናይ 
መዳፍዐት ተ። እብለ ህጁም፡ እብለ 
አትባዳይ፡ እብላመ ርበሽ ወእብለ 
ጊጉይ ሐብሬታት መጽእ ለሀለ 
ቅያስ አለቡ። እሊ ምን ሕኔት እብ 
በገስ ኖስከ ለዋቂ እት መዓወነት 
ወሰኔታ ተአውዕሉ፡ አትባዳይ፡ 
ሕሰይ ወህጁም ሰበት ለአርዕበከ፡ 
አትካስሖት ወአሸይጣን ብእቱ። 
ለገብእ ወለኢገብእ ሸር ዲብ 
ትፈትል፡ ሐርብ ወአዝማት እት 
ተአትቃሬሕ፡ ጅርሰት አዳም ጀላብ 
እግል ትኬልም ለገብእ ዋጠኖት እት 
ዐለብ ጌዳን አለቡ። 

ሰበት እሊ፡ እሊታት እብ ክልኦት 
ሸክል፡ ለዎሮ ናይ መዳፍዐት እብ 
አትካስሖት ብዕዳም ቱ፡ ለካልእ 
ህዬ እብ በገስ ኖስ ለገብእ ኖስከ 
ለትአትመቃርሑ ቱ። ኢገብአ ምን 
ገብእ ህዬ፡ ህጁም ክም መጽኤከ፡ ዎሮ 
ምን ረአሱ እንዴ ረፍዐ አክፍኤከ፡ 
“ተሐሴ ህሌከ” እግል ትብለስ 
እቱ ብከ። እግል ታፍድሑ ሰበት 
ወጅብ፡ እብ ዓመት ለናይ ዳፍዖት 
ወህጁም ዲፕሎማሲ ምስል እግል 

ትሽቄቡ ሰበት ወጅብ፡ ምስል ናይ 
እዕላም እንዴ ሓበርከ ዶል ትርእዩ 
ህዬ ብዞሕ ሰበት ቱ፡ መጦሩ እግል 
ተአለምቤ ብከ። 

ዲፕሎማስየት ምንመ ተሀሌ፡ 
ለልዐምመ ላኪን እዕላም ቱ። እዕላምነ 
እት ሚ ደረጀት ሀለ? ሕነ አዜ ናይነ 
ራዳራት እግል ነዓቤ ሀለ እግልነ። 

ቅድረት እዕላምነ እግል ንወቅላ ብነ፡ 
እግል ንብጽሑ ለነሐዜመ ምክያሉ 
እግል ንድሌ ብነ፡ እሊ ህዬ እንከድም 
እቱ ምንመ ነሀሌ፡ ካፊ ቱ እግል ኒበል 
አለብነ። ክል-ዶል እግል ነአደቅቡ 
ለብነ እዕላም ቱ። እብ አማን፡ ምነ 
ዲፕሎማስየት ሒለት እዕላም እግል 
ቲዚድ በ። እሊ ንትሃጌቡ ለዐልነ፡ 
ናይ ከርስ ዐድ አውላውያት ሀለ። 
እሊ አውለውያት ረሓብ መሻረከት 
ገቢል እግል ትምደድ እሉ ሐቆመ 
ገብአከ፡ እለ መሻረከት እብ ፈዛዐት 
እግል ተአድምነ ወጅብ። 

እትሊ እብ ወቅት፡ አካብ 
ወአርእስ ትሉሉይ ተዕቢኣት እግል 
ቲዴ እቱ ለአስትህል። ለህጁማት 
ሰበት በዜሕ አዳም ሰኒ ጀላብ 
እግል ለኣምሩ፡ ምስለ ሕሰይ ሕኔት 
ትትሼሬ፡ ለእዕላም ክም ወድነ 
ሐርብ ሰበት ቱ፡ እግል ትጋብህ 
እቡ ብከ። ሀደፍከ እግል ትብጸሕ፡ 
ከጥወት እግል ትንሰእ ትቀድር። 
ለልሃጅመካመ እግል ትክርዑ ብከ፡ 
ለትጠለቀ ሕሰይ፡ ጻብኢታት፡ እት 
ረብሻት ለዋሌ ተየልል ዶል ትርኤ፡ 
እብ ደጋጋም እት ዔማት አክባር 
እግል ትካሽሑ ሰበት ብከ፡ አነ ምን 
ሕኔት እት ሂለት ዲፕሎማስየት፡ 
እት ሒለት እዕላም ምን እንሸቄ 
ለሐይስ እብል። እት ዳፍዖት ሕኔት 
ትትከለብመ፡ ዋቂ እንዴ ገአከ 
ለልእከት እብ ሻፍገት ወራትዐት 
ለልአበጼሕ እቱ ምን ልትሸቄቱ። 
ናይ ስትራተጅያይ ሕፍዝ መአሰሳት 
እግል ንብኔ ለአትባገስናሁ ጋራት 
ብዞሕ ቀደም ኢቤለ። እሊ 
ዲፕሎማሲያይ፡ ስያስያይ ወናይ 
እዕላም ለልትበሀል ወራታት እግል 
ቲዴ ገአከ ምን ገብእ፡ ኣክረቱ 
መዕሉማት ለአትሐዜ። 

ለናይ በዲር ሐብሬታትመ ሕኔት 
ተርኩ፡ እንዴ ጀምዐካሁ፡ እንዴ ነፌካሁ 
ወአትጫሬካሁ፡ እት ተአትመሳንዩ 
ምስለ ሓድር ተጠውራት ጀላብ 
እግል ትሸርሑ፡ እግሉ ለልአትሐዜ 
መአሰሳት ብሑስ ምህም ቱ። 
እሊ ናይ ሕፍዝ መአሰሳት ሰብ 
መቅደረት እቦም፡ እግልነ ሌጠ እንዴ 
ኢገብእ፡ እግል ዲመ ናይ ገወውር 
መአሰሳት ብሑስ እግል ሊቂም ቡ። 
እግል ኩሉ እግል ዐሬቡ ቱ፡ ኖሼ 
እንዴ መራመርኮ እግል ኢደዩ ቱ 
እግል ቲበል አለብከ። መዓወነት 
እግል ተሀሌ ሰበት ብእተ፡ እግለ ናይ 
እዕላም ወዲፕሎማስየት በራምጅ 
ተዕቢኣት፡ ለመአሰሳት ሕፍዝ እብ 
ዋጅብ እግል ትትነፈዕ ቡ ሰበት 
ወጅብ፡ ምስሉ ዕላቀት ተአትሐዜ። 
“ሰኒ ህሌነ” እንዴ እንቤመ እግል 
ነአማድድ አለብነ። እት ክልኢቱ 
ጀብሃት እግል ትግበእ ለወጅበ 
መጋብሀት፡ ክም ጋር ዐቢ እግል 
ልትነሰእ ቡ። መጋብሀት፡ መጋብሀት 
እት ቅደይ ከርስ፡ ምን አውለውያትነ 
ሐቆመ ገብአ፡ እት ከአፎ ወድነ ክም 
እንጋብህ እቦም፡ ለሽቅል እዕላም 
ወዲፕሎማስየት፡ እግል ንሽቄ እቱ 
ለብናቱ እንዴ ትቤ ካቲመት እግል 
ቲዴ ትቀድር።

2025 አስመረ

መህረጃን ኤረትሪየ

ስወር

ሕዱግ ስሌማን
ሸባብሸባብ

መሕበራይ መትራከቢ (ወሳእል እጅትማዒ) ወተወኩ
ዶ/ር ዑመር ዑስማን
                                                              
ወሳእል እጅትማዒ ለልትበሀል፡ 

እሊ ዮም ውላድ አዳም እት ለትፈናተ 
አርካን እድንየ እንዴ ገብአው ምስል 
ልትሃጀኮ፡ ሐብሬ ዕልም፡ ራትዕ 
ወኢራቴዕ ኣራእ፡ ሸዐብ ለነፌዕ አው 
ለለአበዴ ፍክርያት ለልትቃየሮ እቱ 
ሜዳን ቱ። ክም በሰር ወምህዞ ዶል 
እንርእዩመ እብ አማን እግል ሐያት 
ምጅተመዕ ለቀየረው ፍገሪት ካድም 
ትሩድ ናይ ሽዑብ እድንያ ቶም። 
ለሰኣል፡ “አከፎ ትትነፈዕ እቦም፧” 
ቱ።

ገባይል፡ ዓዳት ወነባሪ ሕድ 
እግል ለኣምሮ፡ ዕለማእ አፍካር እግል 
ልትቃየሮ፡ ደረሰ ለሔሰ አፍካር 
ወዕልም እግል ልርከቦ፡ እብ ሪም 
ምድር ሕድ ለኢደሉ አንፋር ዓይላት 
እግል ልትራከቦ ለለአቀድር. . . 
ገበይ ልእኮታት ለአጥፈሐ፡ ለሓጨረ 
ወለአቅለለ  ምህዞ ቃሊ ቱ። 

ፈይስ ቡክ፡ ትዊተር፡ ቲክ ቶክ፡ 
ኢንስታግራም፡ መሴንጀር ወብዕዳም 
ክሎም፡  ክልኦት አው ምን ክልኦት 
ወለዐል አንፋር እግል ልትራከቦ 
ለተአቀድር ገበይ እበ ለሸቁ ዶል 
ገብኦ መሕበራይ መትራከቢ/ወሳእል 
እጅትማዒ እግል ኒበሉ እንቀድር።

ወሳእል እጅትማዒ እብ እንክር 
ብዕድ ረኤናሁ ምን ገብእ ምስል 
ጠባዬዕ ወምራድ ውላድ አዳም 
ለገይስ አክላቅ ቱ ለሸረሕ። 
እግልሚ፡ ምን በዲርመ ወለድ 
አዳም እት መናሰባት፡ እት ገበይ 
ወምህም አውቃት እንዴ ትራከበው 
አክባር ልትቃየሮ፡ ሓላት ሕድ ደሉ 
ወልትሃጀኮ ነብረው። 

እግል እሊ መናሰባት እሊ እት 
ለኢነፈዕ ያንዲን፡ ዋስጣት አንፋር 
ልግባእ መገባይል ለትደርር ገበይ 
ለልትነፈዖ እቡ አንፋር ህዬ ዐለው 
ወህለው። ወሳእል እጅትማዒ ህዬ 
እግል እለ ልምድት ገበይ መናበረት 
ገቢል እብለ ዐቤት ገበይ ለተአሸቄ 
እት ገብእ፡ እብ ኢራትዐት ገበይ 
ለልትነፈዖ እበ አንፋር እግል ለሀሉ 
ላዝም ቱ።

ለምህም፡ ዓይላት አሳስ 
ምጅተመዕ ሰበት ገበአየ እግል 
አጀኒተን እብ ከአፎ ፍይአት 
ረብየ፡ ገቢል እብ ዕሙማይ ከአፎ 
ልርእዩ፡ ለዳርሳም አንፋር ምጅተመዕ 
ለትወጅብ ድራሰት እብ ሰበት እሊ 
መጃል ለሀይቦ መኢፋሉ፡ ዕሙማይ 
ህዬ መትነፈዐት ወሳእል እጅትማዒ 
እብ ከአፎ ገበይ ንትነፈዕ እቡ 
ህሌነ፡ ዴራይ ተአሲሩ ነአምሩ ማሚ 
ወብዕድ ለልብል አፍካር ምህም ቱ። 

እግል ሚ፡ “ወሳእል እጅትማዒ 
ሰይፍ ባልሕ ቱ” እንቤ ምን ገብእ፡ 
ለአግደ ምህም ከአፎ ንትነፈዕ እቡ 
ቱ። እግል ልድረረነ ቀድር ወእት 
መንፈዐትነ ነአውዕሉመ እንቀድር። 
እሊ ሌጠ እንዴ ኢገብእ ድድ አባይነ 
እግል መካፍሐት እግል ንትነፈዕ 
እቡመ እንቀድር።

እትሊ ለህሌነ እቱ ወቅት ወሳእል 
እጅትማዒ ምህም ክፋል ሐያት 

ገቢል ጋብእ ህለ። እግል ንህረብ 
ምኑመ ለእንቀድር ኢኮን። ፈታይነ 
ወአባይነ ክሉ እቡ እንዴ ወደ እግል 
ልርከበነ ቀድር። ዕልም ወፈሳድ ክሉ 
እቱ ህለ። እንዴ ሰኬነ ለኢእንፈግር 
ምኑ ሰበት ገበአ ህዬ፡ እብ ከአፎ 
ንትነፈዕ እቡ ኣመሮት፡ እግል 
ልሰብቡ ለቀድር ተአሲር ፈረጎት 
ወመትነፈዐቱ አድረሶት ምህም ቱ። 

ወሳእል እጅትማዒ እት እቅትሳድ፡ 
መትነፈዖት ወቅት፡ መሕበራይ 
ዕላቃት፡ አፍካር ወዓፍየት ገሮብ 
ወምክ ክቡድ ወእኩይ ተእሲር እት 
ሰብብ ልትረኤ ሀለ። ከምን እሊ 
እንዴ አትሌነ ምስል መትነፈዖት 
ወሳእል እጅትማዒ ለልትረአው ምነ 
ዴረት ተእሲራት እግል ንርኤ ቱ።

•	 ተእሲር እት ሐያትከ 
ወአምዕላይ መናበረትከ

ብዝሓም መትነፈዐት ወሳእል 
እጅትማዒ፡ ዮም አስክ አካን ፍላን 
እግል ኢጊስ ቱ፡ ክእነ አፍጠርኮ፡ 
ብእሼ፡ እሲቼ፡ ሑዬ፡ ወላድዬ፡ ክእነ 
ህድየት አምጸአው እዬ ወብዕድ እት 
ትብል ክል ምዕል ሐዲስ ሓጃት እግል 
ተአርኤ ጀርቦት ዎሮ ምነ ጣባዬዕ 
መትነፈዐት ወሳእል እጅትማዒ ቱ። 
እሊ ጠባይዕ እሊ እግል ኦሮ ምህም 
ክፋል ናይ ጠቢዐት ለሰብር ቱ። 

በህለት እት ክም እለ ሓለት 
መሳጢር ናይ አንፋር ወዓይላት ቱ 
እት ከደን ፈግር ለህለ። ምስጢር 
አንፋር ወዓይላት ህዬ እግል አንፋር 
ለዓይለት ሌጠ ለከስስ ቱ። እሎም 
መሳጢር እሎም ከደን እትለ ፈግሮ 
እቱ ወቅት ለገአ ሰኔት ናይ እለ 
ዓይለት ለኢሐዜ  እግለ ከደን 
ለፈግረው መሳጢር እንዴ ትነፈዐ 
እተ ዓይለት ወአንፋረ ደረር እግል 
ለአጅሬ ቀድር። 

ረአውኒ! ረአውኒ! ሐር ሕብዑኑ! 
ሕብዑኒ! ተአተሌ ክመ ልትበሀል፡ 
ቀደም አዩ ከጥወት ባህለት ከሊመት፡ 
ሱረት፡ ረአይ ወብዕድ እት ወሳእል 
እጅትማዒ እንከሬ መ እንሰቅል፡ 
እንዴ ደገምነ እግል ንፈከር ወጅብ። 
“ምስጢር ቱ መኢፋሉ፧ ሚ መደረት 
እግል ለአምጽእ እቼ ቀድር፧”  እት 
እንብል ነፍስነ እግል ንትሰአል ብነ። 
“አስክ አካን ፍላን እገይስ ህሌኮ” 
ወብዕድ እትለ ትብል እቱ ወክድ፡ 
እብ ቀሊል ሴርቀት እንዴ መጸአው 
እንተ እትለ ኢህሌከ እቱ ወቅት 
ቤትከ እግል ለአክሮቦ ለለአቀድር 

ቱ።
እብ ተውሳክ ሕነ ውላድ አዳም፡ 

እብ በይ’ነ ሰኒ እግል ንንበር ወነሀሌ 
ኢእንቀድር፡ እጅትማዕዪን ሕነ። ሕነ 
እግል ንስኔ ጄራ’ነ፡ ስናትነ፡ መሳኒትነ 
ወብዕድ አቅራብነ ሰኒ እግል ለሀሉ 
ለአስትህል። ከሕነ እንዴ ማል ረከብነ 
ልግባእ መእብ ሐሰት አው እንዴ 
ትደየነ ለእንወድዩ ሓጃት፡ እትሎም 
አንፋር ገቢል ለለአጀርዩ ደረር ክቡድ 
ቱ። ግረ ክሉ ለተርፈው ወሓምቃም 
ክም ቶም እት ፍክሮም እግል 
ልምጻእ ሰበት ለአቀድር፡ ግርመትነ 
ወምርካብነ እግል ነፍስነ ንውድየ፡ 
ምስል ብዕዳም እግል ንትሓወለ 
ዱሉያም ኢገአነ ምን ገብእ።

እትረአሱመ፡ ክል ምዕል ረቢ 
እት እንተ ለህሌት ዲበ፡ እት 
ወሳእል እጅትማዒ ስውር ወአፍካር 
እት እንሰቅል እግል ንውዐል 
ኢእንቀድር። እትለ ክም እሊ እግል 
ንውዴ እቱ ለኢእንቀድር ወቅት ህዬ፡ 
እት ጨቅጥ እግል ንእቴ እንቀድር። 
ለእንስቀሉ ስወር ወብዕድ ህዬመ 
እኩያም አንፋር እግል ለሐዘዉ 
መጃል እግል ልትነፈዖ እቡ ሰበት 
ቀድሮ መትሓፋዝነ እግል ልዕቤ ቡ።

•	 ምስል ነባሪከ ለኢገይስ 
ልባስ እንዴ ለበስከ እት ወሳእል 
እጅትማዒ ጠለቆት

ለገብአ ነፈር ክም ምራዱ ልባስ 
እንዴ ለብሰ እግል ሊጊስ፡ ልሽቄ ወእት 
ወሳእል እጅትማዒመ እግል ልፍገር 
ሐቅ ምን ሕቁቁ ቱ። ምናተ፡ ሕነ 
አንፋር ገቢል ሰበት ሕነ፡ ምን ዓዳቱ 
ወነባርሁ እግል ንፍገር አለብነ። እለ 
ወዴነ ምን ገብእ አፉሁ እንዴ ከፍተ 
ምንመ ኢልትሃጌነ ኢፈቴነ። ምስል 
ወቅት ህዬ ሸረፍ እንስእን። 

ኢናዮም ስወር፡ እት ኢቤቶም፡ 
ኢመንኪነቶም ወብዕድ እንዴ 
ትሰወረው እት ወሳእል እጅትማዒ 
እብ ጽዒን፡ እት ሕልም ለነብሮመ 
ህለው። እት ሕልም ነቢር እግል 
ዶሉ ምንመ ረይሐት ለሀይበነ፡ ሐቆ 
ሑድ ደቃይቅ ለለአትዕስ ቱ፡ ምስል 
ክልቀት ወአክላቅ ጠቢዐት ናይ ወድ 
አዳም ሰበት ኢገይስ።

ለበዝሐ ወቅት ኢክቡት ልባስ 
እንዴ ለብሰየ ለገይስ አንሳት ተን፡ እብ 
ሑድ ዕልብ ላኪን ወላድ ተብዕንመ 
ክም ህለው ኢመትረሰዖት። እሊ 
እት ከም መናሰባት ህዳይ ወብዕድ 

እንዴ ለበስናሁ ለእንገይስ ልባስ 
ወሮከ እብ እንክሩ ሰበት ሰውሩ፡ እት 
ወሳእል እጅትማዒ ዶል ልትጸዐን 
ለለአከጅል አው ለኢነሐዝዩ እግል 
ልግባእ ቀድር። ሰበት እሊ ክል ዶል 
ለእንለብሱ ልባስ እት ክል ኢነት 
ውጁህ ወለለአሸነነ ምን ገብእ ሰኒ 
ቱ።

•	 እግል አንፋር እብ 
ጅንስየቶም፡ ለነብሮ እቱ ደዋይሕ 
ወብዕድ ዓ’የሮት

ክልነ ውላድ አዳም ላዝም 
ንቁሳት ብነ። ፍላን ክእኒ ወደ፡ ክእኒ 
ከልጠ ወብዕድ እት እንብል ቀቢብ፡ 
መትዓያር ወአክላጥ ምን ገብእ 
ወጋምም ሸነኮም አትዓባይ፡ ምነ 
እት ወሳእል እጅትማዒ ለልትረአው 
አክላጣት ቶም። ወላድ አዳም 
እንዴ ሐሬነ ለንትወለድ እቱ ምድር 
ወለነሐርየ ጅንስየት አለቡ፡ ክልነ ህዬ 
አክልሕድ ሕነ፡ ሰበት እሊ አንፋር 
ዐገበው ምን ገብእ፡ እግለ ከለጦም 
ሰዬሕ ወእቱ ዐልቅ እንድኢኮን እት 
ጅንስየቶም እንዴ አቴከ መትዓያር 
አክላቅከ ሌጠቱ ለሸሬሕ።

•	 አብደዮት ወቅት
እት ወሳእል እጅትማዒ ምስል 

ለለአሙሮም ወለኢለአሙሮም 
አንፋር፡ መስለሐት ለአለቡ 
አርእሶታት፡ እኩይ ስወር ወአፍካር፡ 
ቀበልያት ወብዕድ እቱ ወቅትከ 
እግል ተአብዴ ራቴዕ ኢኮን። 
ሰበት እሊ እንዴ ኢትትሀመል 
ለለአትሐዜከ አርእስ እንዴ ቆቀልከ 
ወለተሐዝዩ ነፈር ረከብከ ምን 
ትፈግር ሰኒ ቱ። ወቅትከ እብ ግምሽ 
አብደዮት ህዬ እምበለ እት ዓፍየትከ፡ 
ዕላቃትከ፡ ዓይለትከ ወብዕድ 
አዳምከ ለለአመጽኡ ተአሲር እት 
እቅትሳድካመ ደረር እግል ለአጅሬ 
ቀድር።

•	 ወለፍ
ብዝሓም አንፋር ላሊ ወአምዕል 

እንተርኔት እት ልትነፈዖ ወምስለ 
ለአጭረዋሬሕ ሓጃት ቀልቦም 
ዛውል እት እንቱ ወቅት ረዪም ሰበት 
ለአበዱ እግል እንተርኔት ልትወሎፈ። 
እግልሚ ወላድ አዳም ልትፈሀመነ 
ወለኢልትፈሀመነ እብለ ኢከስስ 
ብዞሕ ወቅት ለእንወድዩ ሓጃት እት 
ኣክር መእዋነ ገብእ ወእንለምዱ። 
እምበል ወለፍ እንተርኔትመ፡ እት 
እንትረኔት ለእርእዮም ብዝሓም 
ዴረት ወነአምሮም ለኢዐልነ ሓጃት 
እግል ንትወለፍ እንቀድር።

•	 ተአሲር እት መሕበራይ 

ዕላቃት
ሕነ ውላድ አዳም እንዴ ትራከብነ 

እግል ንትሃጀክ፡ ሕድ ንድሌ 
ወብዕድ ላዝም ቱ። እት ወቅት 
ፈራሕ ወሐዘን ህዬ ላዝም ደሚርነ 
ለረዬሕ አው ለለሃድእ ሰዳየት ምንለ 
ልትሐሰሮ እትነ አንፋር ነሐዜ። 
ዮም እት ሐቴ ቤት እት እንቶም 
እብ ወሳእል እጅትማዒ ለልትራከቦ፡ 
ዎሮከ ሞባይሉ እንዴ ጸብጠ ምስል 
ለኢትትሃጌ ዓይለት ርእየት ልሙድ 
ጋብእ ህለ። እሊ ህዬ ምስል ወቅት፡ 
ምስል አንፋር ቁሪነ ለቡ ዕላቃት እት 
አሰሶት ተአሲር ለአመጽእ እትነ። 
እት ሽቅልነ፡ ዓይለትነ፡ ምስንዮትነ 
ወብዕድ ህዬ ለኢተሐዬ ሽንርብ 
እግል ልውዴ እትነ ቀድር።

•	 በይን ወመትፈንታይ
እብ ሰበት ወሳእል እጅትማዒ 

ምስል ምኑ አላፍ ኬሎሜትራት 
ራይማም ለህለው አንፋር እት 
ልትሃጀክ ለልውዕል ወለልትመዬ 
ነፈር፡ እብ ፍክሩ እት ብዕደት አካን 
ወእብ ጅስሙ እትለ ናይ አማን 
አካኑ ሰበት ለሀሌ፡ ምስል ነፍሱ እት 
ኢመፋሀመት ደሚር እግል ልእቴ 
ቀድር።

እብ ፍክሩ ግዕዝ ሰበት ህለ ህዬ፡ 
ምስለ እት ደዋይሑ ለህለው አንፋር 
መትፋሃም ልስእን። ህቶም ለልቡለ 
ኢሰሜዕ፡ እት መናሰባቶም ኢሻርክ 
ወጨንቤ። ምስል ወቅት ህዬ በይን 
ትነስኡ ወጭቁጣት ደሚር ሳድዱ።

ቅንእ ወመትጃጋር
ብዕድ እግል ነኣምሩ ለብነ፡ 

ክሉ እት ወሳእል እጅትማዒ ለህለ 
ሓጃት አማን እግል ልግባእ ክም 
ኢቀድር ቱ። ክሉ ለእንርእዩ ስወር 
ናይ አማን ኢኮን፡ ብዞሕ አትሳናይ 
ወአትጋራም ለጋብብእ እቱ ቱ። 
መላብስመ የምከን ለነፈር እንዴ 
ትሰለፈ ላብሱ ለህሌ። እሊ ክሉ 
እግል ነኣምሩ ብነ። እሊ ኢእንፍህም 
ገአነ ምን ገብእ ነፍስነ፡ ግርመትነ፡ 
ማልነ፡ ድራሳትነ ወብዕድ ምስሎም 
እት ነአትጃግር፡ እት ለኢለአትሐዜ 
ቅንእ ወመትጃጋር እግል ልንሰአነ 
ቀድር ወምስል ወቅት ህዬ ሕማማት 
ጨቅጥ ናይ ምክ ሰብብ እትነ። 

ከሓይሳም ሽባን ምን ተወክ 
ወመሻክል መሕበራይ መትራከቢ 
(ወሳእል እጅትማዒ) ነፍስነ እንዴ 
ነሐፍዝ ኢትቀሰብናመ ምንገብእ እት 
እንረይሙ፡ ዕጹማም፡ ሽቅል ለእንፈቴ 
ወመሰል ሰኔት እግል ገቢሎም 
ንግባእ።

ተበሰም
ጨበል ድራሩ

                    በሀል
• ፈዳብ ሸቄ ወሓምቅ ልስኤ።
• አምር ዎሒለት ወድ ኣደሚ ክልኦት ገጽ ናይ ሐቴ ሰንዐት ተን።
• ሒለት እሲት እት ግርመታተ ወግርመት እናስ ህዬ ዲብ ሒለቱተ።
• ፍቴሕ እግል አደቀቦት ሒለት ሐቆ ትትሰአን፡ ፍቴሕ እግል ልትደቀብ 
ምስምሰ ግባእ።
• ሐቅ ሐዞት ሒለት ሐቆ ገብእ፡ ምን ሕምቅነ ዶል ትድሐን ልባብ ቱ።
• እዲነ እግል እወስክ አውመ እግል አንቅስ አስክመ ኢቀደርኮ፡ በዓል 
ሒለት አነ እንዴ እቤ እግል እትፋወሽ ኢወጅበኒ።
• ለውቀት ዲብ ማል፡ ሒለት፡ አውመ ስልጠት ኢኮን ለትትረከብ። 
ለውቀት ዲብለ ሕነ ሒለት ወማል ወስልጠት እት ሚ ክም ንትነፈዕ 
እበን ቱ ለትትረከብ።
• ተየኪ ሒለት ዲብ እለ እዲነ ክልኤ ተን፡ ህተን ህዬ ሰይፍ ወቀለም 
ተን። ሰይፍ እግል ዶሉ ገብእ እት ሀለ ቀለም ላተ እግል ክል ዶል ቱ። 
ሰይፍ ምስል ወቅት መአበይ ገብእ ወሰርገልመ አለቡ፡ ምናተ ቀለም ላተ 
ክለ ወቅት ሐልፋተ ከስርጉል ወመፈተይ ገብእ።
• ለገብአት ትግበእ ሒለት ዔማተ ልብ ሐቆ ኢገብእ ሐምቀት ሌጠ ተ።
• መተንካብ እት ብዕዳም ሕምቅና ቱ፡ መተንካብ እት ኖስ ሔለት ቱ፡ 
እት ሕድ ለትወደዩ መተንካብ ህዬ ርሽመትለ ሒለት።
• እንተ ለትትሸነሀ እግል ትርከብ እግል እለ እዲነ ሽሩጥከ እግል 
ትክሬ እለ ሒለት ሐቆ አለብከ፡ ብዕዳም ለከረዉ እግልከ ሽሩጥ እግል 
ተአትምም ብእትከ እንዲኢኮን ካልእ ሒራን ኣለብከ።

ነፈር ሰኒ ህኩይ ዐለ። 
እሲቱ እግል ተአትጋዴ 
ሱግ ጌሰት። ሱግ እት ገይስ 
መፍቴሕ ለቤት ትረሰዐቱ። 
ከዶለ ዕቅባለተ እግል ልፍቶሖ 
እለ ለባብ ከርከሐት ዲቦም። 
ለወልዱ እንዴ ነቅመ “ቅነጽ 
ለባብ ፍትሑ” ቤለዩ። ሀኮትለ 
ጀናመ ምንተሐት ሀኮት አቡሁ 
ሰበት ይዐለት አቤኮ ቤለ ወእተ 
ምትክራሩ ትባለሰ። ለወለቱ 
ነቅመ ክፍትሕዩ ቤለየ። ህታመ አቤት እሉ። ማን ወገለብ ትዋለበ። እት 
ደንጎበ ምነ ምትክራሩ እንዴ ኢቀንጥ እግለ እሲቱ፣ “የሀይ ወለት ሰበት 
ሕድግት ህሌኪ” ዐድኪ ጊሲ ቤለየ ንብለኩም፣

ከረቢ ልነጄኩም። ሀኮት ለከፈአ ሕማም ተ፡ በዲርመ “ሀኩይ ሐርኡ 
እብ ፍሸይ ለአከልሱ” ቤለው ማሚ ሰብ መሰል። ከእሊመ አዜ ባብ እግል 
ኢልፍተሕ እሲቱ ምን ሐድገ ረቢ አቅለለ ዲቡ።

ልባብ
ኩባየት ማይ 

ዲብ ኦሮት ድጌ ጀሐር ወፈለል 
ትከለቀ ልትበሀል። ሐር ሹም ለዐድ 
ለፈለል ወለ ጀሐር እግል ልጋብህ 
እተ ወድዩ ለዐለ ጀርቤታት። ምነ 
ሱካን ግውኑይ ላቱ ጠለብ ጠልበ። 
ከእተ ምግብለ ድጌ ግድር ዐቢ እግል 
ልክሬ ክም ቱ። ወለ ገብአ እናስ 
ልግበእ መእሲት ዲብለ ግድር ኩባየት 
ሐሊብ እግል ልብለስ ክም ብእቱ። 
ዐላ ሸርጥ ላኪን። ኦሮትከ ኩባይትለ 
ሐሊብ እትለ ግድር እግል ልብለስ 
መጽእ ዲብ ሀለ እብ በይኑ እግል 
ልምጸእ ወኦሮት እንዴ ኢልርእዮ 
እግል ልብለሰ ክም ብእቱ አዘዘዮም።

ለአዳም ጠለብለ ሹሞም እግል 
ለአውፉ ትባደረው ወትሳስዐው። 
ወኦሮቶም ተ ከላሊ እት ልትሐበዕ 
እንዴ መጸ ኦሮት እንዴ ኢልርእዮ 
ለኩባየቱ ዲብለ ግድር በልሰ፡ 

ምድር ክም ጸብሐ ለሹም 
ለግድር ዶል ፈትሐ ሚ ገብእ ረአ 
መስለኩም? 

ለግድር ምን ማይ እንዴ ትመለአ ጸንሐዩ!! ለሐሊብ ህዬ አየ ገብእ 
ረትዐ?!

ወእብ ሚ ሰበብቱ ገብእ ዎሮት ምነ ሱካንከ በደል ኩባየት ሐሊብ 
ኩባየት ማይ እግል ልብለስ ለትቀሰበ?

ዎሮቶም ተ ከክም እሊ እት ልብል ሐስበ።-
ዲብ እሊ ክሉ ሐላይብ ለሰብለ ዐድ ባልሱ ሀለ። አነ ሐቴ ኩባየት 

ማይ ምን እበልስ ሐቴመ ተእሲር ኢትወዴ ቤለ።
ዎሮቶም ተ ከለጦሩ እግለ ብዕዳም ጸዐነዩ። ዎሮቶምተ ከእብለ መለሀዩ 

ለብዕድ ለሐስበ እበ ገበይ እበ ሐስበ። ወህቱ እብ በይኑ ሌጣቱ ለማይ 
ዲብለ ሐሊብ በልሰ ለሀለ መስለዩ። ከክም ነቲጀት ናይ ለዐመሎም 
ለድጌ ፈለል ሰበት አድመዐዩ ለትትሐዜ ዐለት ሻፍገት ራድኢት ሰበት 
ኢትረከበት ብዙሕ አዳም ትደበረ ወትማየተ።

ከእንታመ እተ ወቅትለ መስደድ። ለኩባየት ሐሊብ እግል ትምለአ 
እተ ልትጠለብ እቱ ምንከ ወቅት። ማይ ትመልአ ክም ህሌከ ተአምን 
ሚ ኢፋልከ?

እግል መሰለ። ለትትሀየበከ መሀመት እብ ገበይ ብሽልት በደል 
ተአተምመ እት ቀበት እሎም ብዝሓም እብ አየ እግል ይእትአመር እንዴ 
ትቤ እዕትማድከ ክሉ ዲብ ብዕዳም እትለ ትወዴ ዲቡ አውቃት፡እንተ 
እተ ወቅት ለሀይ ለኩባየት እብ ማይ ትመለአ ህሌከ።

እንተ ኖስከ ለእለ ትወዴ ሰንዐት እብ ንየት ሳፍየት በደል ትከድመ 
ለብዕዳም ክሎም እብ ንየት ሳፍየት ከድሞ ሰበት ህለው እለ ናዬ ተእሲር 
ኢት ወዴ ዶል ትብል። እንተ ለኩባየት እብ ማይ ትመለአ ህሌከ።

እግል ሓግላም እግል ትትከቡ ለወጅበከ ማል ብዕዳም ለሀዩቦም ህለው 
እንዴ ትቤ ከላናይከ ዶል ትጠሜዕ ምኖም። እንተ ለኩባየት ማይ ትመለአ 
ህሌከ።

ወቅትከ እት ዕልም ወድራሰት ወለነፍዕ ጋራት በደል ተአስተፊድ 
ምኑ በላሽ ዶል ተአበድዩ እንተ ለኩባየት ማይ ሌጠ ትመለአ ህሌከ።

ከዐቦት ሙጅተመዕ ዲብ ተረት አፍራድ ሰበት ተአተንክብ። ለገበአ 
ነፈር ዋጅቡ እብ ብሽልት ገበይ እት ብዕዳም እንዴ ኢልጽዕኑ እብ 
ተአስታህል ገበይ እግል ልቅነጥ እቡ ለአትሐዜ። ወእለ ለትመስል ፈዛዐት 
ለመልኮ አፍራድ ለበዝሖ እቱ ሙጅተመዕ ምን አሴራር ገጽ ቀደም 
ለትከርዑ ሐቴመ አለቡ። ከጀላብ ዐቦት ወዐማር ዐድነ ዎሮትከ ለክባየቱ 
ሐሊብ ሌጠ ልዕሌ ዲበ ከልበልሰ።  

የሁድ እግለ ናይ ሳምን 
ሳብዓይት ምዕል (ሰንበት ንኢሽ) 
ብዙሕ ለሐሹመ ወአምዕል ዕርፎም 
ዋድያማ ቶም። ወእግለ ሳብዓይት 
ሰነት፡ ሰነት ሰንበት ንኢሽ ልቡለ 
... ወእተ ክምሰልሁ እግለ 49ይት 
ሰነት ሰነት ዐረፈ ልቡለ። ክታብ 
ደያነት የሁድ በህለት ተውራት፡ 
ረቢ አልዓለሚን እግል እዲነ እት 
ስስ ምዕል እንዴ ከልቀየ እተ 
ሳብዓይት ምዕል ዓረፈ ልብል። 

ዲብ እንጂል (ወንጀል) ክታብ 
ክስታን ህዬ ረቢ አልዓለሚን ዮም 
አልቅያመ ክታብ አቅዳር እንዴ 
ፈትሐ እግለ ሰቦዕ ካትም እንዴ 
ባልሐ፡ ዲብለ አብዋቅ ነፌሕ፡ 
ወእተ ዶል ለሀ ሰቦዕ ምሲበት 
ልተራተየ ወእተ ደንጎባሀን እዲነ 
ተአከትም ልብል። 

ፍርቃን ህዬ ክታብ እስላም 
በህለት ቱ፡ ሰቦዕ ሰመ ክም ህለየ፡ 
ወጀሒም በህለት እሳትመ ሰቦዕ 

ዝበድ ዘዖታት
ሰለስ ጋሪት ሐር ለኢለዐቀብለ 		     = ሂጋ - በክት - ወወቅት
ሰለስ ሰንዐት እግል ትርከበን አኪደት ለአለበን፡   = ሕልም - ዐውቴ - ተጃረት
ሰለስ ጋሪት አዳም ሕሹም ለወድያከ 		     = ለኢትትሐለል ክድመት - እክላስ - አደብ ሰኒ
ሰለስ እብ ዐውል ለኢልተበነ ጋራት 		     = ፈተ - ሐሸሞት ነፍስ - መሳኒት
ሰለስ ጋሪት እግል ወድ ኣደሚ ገጽ ሐር ለበልሳሁ = መግሀፍ - ምክሔ - ወእብ ቀሊል ጋራት ለትገብእ ሐሩቀት

መኣቲት  ክምበ፡ ወእት ዘመን 
ነብየላ ዮሱፍ መስር እብ ሰቦዕ 
ኬልማም ሰኖታት ክም ሐልፈት፡ 
ወቆም ዓድ ረቢ ምን አቅደበዉ 
እግል ሰቦዕ አምዔላት ውልዋል 
ሀላክ ክም ሰለጠ ዲቦም፡ ወረቢ 
አልዓለሚ እግል እዲነ እት ስስ 
ምዕል እንዴ ከልቀየ እት ሳብዓይት 
ምዕሉ እተ ዐርሹ ክም ትከምከመ 
ወብዕድ ለአስእለነ።

ከእሊ ቅዱስ አክትበት ለቤለዩ 
አንክር እንዴ አጽነሕናሁ፡ ዕልም 
ህዬ እብ ክሱስ እሊ ዕልብ እሊሚ 
ክም ልብል ዶል እንቃሌዕ ዐጀብ 
ወፍክር ለልአበይእ እት እንቱ 
እንረክብ። ኖር በሀለት በርሀት እብ 
ሰቦሕ ሓባር አጥያፍ ትትከወን፡ 
ሙሲቀትመ እብ ሰቦዕ አውታር 
ትትከወን፡ ወለ እት ምግብ ጸሓይ 
ለትትረከብ ዘረት (ኦቶም) ናይ 
ናይትሮጂን፡ ዎሮት ኤልክትሮን 
ምነ ዘረት እንዴ ነፍረ ፈግር ዲብ 

ሀለ፡ ሰቦዕ ዶል ሰርር፡ እለን ሰቦዕ 
ስረቱ ህዬ ሰቦዕ መዳራት በህለት 
ኦርቢት ክምለሀሉ እሉ ትወዴ፡ 
ቅብላት እሎም መዳራት እሎም 
ህዬ ሰቦዕ ምስተዋያት ናይ ጣቀት 
ልትከለቀ፡ ወእት ክል ዎሮት ምን 
እለን ምስተወያት እለን ሕዝመት 
ናይ በርሀት ትትከለቅ፡ ወእለ 
ሕዝመት እለ ህዬ ዎሮት ጤፍ 
ምነ ናይ ብርሃን ሰቦዕ አጥያፍ  
ትገብእ። 

ዐልቀትመ እት ከብድ እመ 
እት እንተ አክል ሕድ መማኒተ 
እግል ልትመም ገብአ ምን ገብእ 
ሰቦዕ ወሬሕ ለአትሐዝየ፡ ቀደም 
ሰቦዕ ወሬሕ ትወለደት ምን ገብእ 
ህዬ እብ ሐዮት እግል ትጽነሕ 
ኢትቀድር። ለልትወለድ ጀናመ 
እት ሳብዓይት ምዕሉ እት ልትሰሜ 
ጻንሕና ቱ። 

ላመ ምዕሎታትነ እት ሳምንታት 
ካፈልናሀን፡ እሊ ዬ እምበል እትፋቅ 
ክሎም ሽዑብ እዲነ ለልተብዕዎ 
ንዛም ቱ።

ዕልብ ሰቦዕ ፍንቱይ ዕልብ 
ቅስመት ለኢልትከበት ወቅርድ 
ረበዖት ለአለቡ ወናይ ሕሳብ 
ሐለሎትመ ለኢልትከበት ህቱ ኑሱ 
ሐቴ ነፍሰ ለቀድረት ናይ ሕሳብ 
ውሕደት ክምቱ ልትአመር።

ወድ ኣደሚመ ሰቦዕ እሕሳስ 
ክም ቡ ልትአመር፡ ህተን ህዬ  
ሰሜዕ፡ በሰር፡ ጼነ፡ ተምተሞት፡ 
ጠምጠሞት፡ ወእሕሳስ ኣመሮት 
ዘመን፡ ወእሕሳስ አመሮት እት 
ሐቴ አካን ለሀለ ተየልል በህለት 
ተን፡፡

መቃድድ ስጋድመ ሰቦዕ ገቦኦ፡ 
ዲብ ዕንሬት ዶል እንረኤ፡ ወዲብ 
ዘራፈት፡ ወዲብ ወድ ኣደሚ፡ 
ወዲብ ሑት፡ ወዲብ ዕድሎ 
ወብዕዳም፡ ምስል ክሉ እሊ ናይ 
ግዝፍ ወሪም ፍንቲቶም ክሎም 
ለአስግደቶም አክል ሕድ እብ ሰቦዕ 
መቅደድ ለትከወና ቱ።

ከእሊ ክሉ እብ ሱደፍ ለጀረ ቱ 
ገብእ? ሐቴ ሱድፈት እግል ትጅሬ 
ትቀድር ገብእ፡ ምናተ እሊ ክሉ 
ሱደፍ እሊ እትሊ ዎሮት ዕልብ 
እብ ከፎ ገብእ ትረከበ?!

እሊ ዕልብ እሊ ናዩ ፍንቱይ 
አሻይር ለቡ ዕልብ ቱ፡ እሊ ዕልብ 
እሊ ሰኒ ምህም ወታክያት ናይ ክሉ  
ዕልብ ሰበት ቱ ብዞሕ ተፍኪር 
ወአስተንተኖት ለለአትሐሶሴ ዕልብ 
ቱ።

ዔማት ጀሪደት “አል ነብድ” ዔማት ጀሪደት “አል ነብድ” 
ዕልብ 8 ፡ ሰነት 1995     ዕልብ 8 ፡ ሰነት 1995     

ምን ኬን ዕልብ ሰቦዕ ለሀለ ምስጢር

መሐመድ ዳፍለ

ወለት ሰ’ዴ- ወሻም ወጠን!ወለት ሰ’ዴ- ወሻም ወጠን!
እግል ዮም- 4ይ ወናይ 

ደንጎበ ክፋል

ወድ ሰዴ ቡኑ እንዴ ሰተ ክም 
ዓረፈ ሐቆ ሰላት አልዕሸእ፡ ሐልተ 
እግል ወለት ሰዴ ግልባቦሀ እንዴ 
ከሬት ዲበ፡ አስክለ ህጅክ ጻብጣም 
ለዐለው በዐልቤተ ወመለሀዩ ቀርበት 
ከ እብ ክሬነት ሃድአት “አዜኬ የሀው 
አስልፍ ረቢ እግል አዳምነ ወንዋይነ 
ደሐን ለሀበነ፡ ወሐሬ ለህዳይነ ሸፍግ 
ሀለ ሚለአክር፧ እሎም ገወውርነ 
ሰልፎም እግል ስብክ አብያቱ ዉዱይ 
ሀለ፡ ሐቆ የአሰአልናሆም ለሐሙነ 
በርእ ወዴኩም” ክም ቴለቶም፡ ወድ 
ሰዴ ሰኒ ሻፍግ ዲብ እንቱ፡- 

“እሊ በስ አማንኪቱ ሐሊመ፡ ምን 
አፉነ እንዴ ኢገብእ እብ አፍለ ካልቅ 
ህዳይ አውል ዲብ ገምሮተ እግል 
ኒደዩ ነሐዜ ህሌነ። ለሒን ለሀይ ሰብ 
ሳልፍነ ኩሉ መጸአነ ዲቡ፡ ወላመ 
መርዓትነ ህዬ፡ ልሰዕ ኒኢሽ ህሌት፡ 
እት ትብለ እንሰመዐክን፡ አስክለ ዱር 
ለሀይ ሹዊየ ተዐቤ ወዔጻተ ተዐክክ 
እንዴ እምቤ ለፍጉር አሪምናሁ 
ከሀሌነ።” ሀገጊት ደአል እንዴ 
ለሐባብር በልሰ ዲበ።

ወለት ዐሊ ሙሰ፡ ለአትኣደጎትለ 
ህዳይ ልበ ኢረደዩ። ክም ንየተ ምን 
ገብእ ላቱ ሻፍጋም እንቶም እንዴ 
አትሀደወ- ወለት ሕ`ተ፡ መርዓት 
ከብድ ቤት ዲብ እንተ እግል ትግዘል 
እተ ወትጋንሐ ወየአቤት። ወድ ሰዴ 
ዲብ ሹኡንዬ አቴት እግል ኢሊበለ 
ፋርሀት ዲብ እንተ ህዬ፡ 

“አነ ላቱ እንትልኩም እንዴ 
ተሐይስ፡ እብ ሻፍገት ህዳይነ ንውዴ 
እብል፡ አዋልድ ገድም ረቢ እንዴ 
ረፍዐ ምነን፡ እለን እብ ሐቴ ወእብ 
ክልኤ አስክ ሰውረት ለሀርበ ህለያተን፡ 
ወለት አንሰይት ህዬ እምበል ቤተ 
ትሰትረ አለቡ። ንእሽመ ኖሰ ሐንቴ 
እናሰ ተዐቤ ምኑ ድራርዬ፡” ህድእ 
እንዴ ትቤ ዲብ ልበ ለዐለት በርበረት 
እግሉ። 

ላመ ሰብ እለ ጎማተ ራትዐት 
ክምተ ሰበት ተአከደው፡ አጊድ 
ተከበተወ። እባሆም ህዬ ዲብለ እግል 
ከብቴ ጋሸ ለገብእ ሽቅል ትጸመደው። 
ዕጨይ ለለአሬ፡ ማይ ለወርድ ወብዕድ 
ክል-ኦሮከ ጾሩ ረፍዐ። አንስመ ገሌ 
ሑዳይ አታመሞት ለለሐዜ አግርበት 
መርዓት እግል ልወጀሀ ዲብ ሽቅል 
ኬወ ወሕዳሌ ዐሽለየ።

ወለት ሰዴ ላቱ ሞት ወሐዮትለ 
እንዴ አቀደመ ዲብ ሰውረት 
ፋግር ለዐለ ሑሀ እንዴ ኢትደሌ፡ 
እብ ሕ’ነ ወክሕለት ምርዒነ እግል 
ተአሽለማልም ሰበት ኢፈቴት፡ 
ላሊ እብ ግዲደ ዲብለ ምን እመ 
ለወርሰቱ ብላይ ዲብ ትትከማተት፡ 
ታርሀት እንተ ትመዬት። 

ፈጅር ወክድ ባካት ሳዐት ዐስር 
ክም ገብአ፡ ለአቡሀ ለትዛበዩ እግለ 
ስኬርት ወበሉዘት እንዴ ቀያየረት፡ 
ክምለ እግል ትትገደል ትገይስ 
ለህሌት እግል ትምሰል ጭገረ 
እንዴ በርበረት፡ ዲብ እዴሀ ምዕሽር 
ሕሳት ወለ ዐሊ ሑሀ ለጸርበዩ እግለ 

ኬትባይ-እብራሂም መሐመድ 
ዐቤ (ወድ- ቅሮረ)

ክላል ግድሎሀ እንዴ ረፈዐት እግል 
ሐልተ፡ ”አነ ህዬ ሐልቶተቼ እሊ 
ረአሼ አከይ ግነሕ ጋብእ እንቱ ምን 
ልተበርበር እለ ዮም ሳልስቱተ፡ አዜ 
እግል ልገድላኒ አስክ ሌሀን አዋልድ 
ዐድ ክሜል እግል ኢጊስቱ። ወሓሪት 
ህዬ ዲብለ ቤት ለእንቱም ትተምነወ 
እግልዬ ለህሌኩም ክም አቴኮ፡ ኖሰን 
ነዐልታቼ ወሐዋቼ እግል ልግደላሁ 
እዬቱ” ቴለተ፡ እብ ሰበት ህዳየ 
ወምርዒናሀ ምን ተሃጌት ሹውየ 
አሸይር ክጅል ዲብ ተአርኤ። 

እሊ እግል አትባዳይ ለትመሀዘ 
ምስምስ ክም ቱ፡ ለተሐበዐ ምነ 
ሐልተ ህዬ- ካሰተን፡ ለ”ክም ተሀዴኮ፡ 
ጌድለቼ ኢልውሕደ” ለትብል ዘዐትለ 
የቲመት ዲብ እንተ ተዓብየ ለዐለት 
ወለት ሕተ ሰኒ ልበ ሸፌት።

ሻፍገት ዲብ እንተ ህዬ፡ “ከላስ 
ከመ ሰኒ ወዴኪ ወለት ሕርመቼ፡ 
ትገደሊ ወምስል ሐዋትኪ ወዐሊ፡ 
ምሴ ላኪን ጽባብሕ ዒሪ” እንዴ 
ትቤ፡ አስክለ አካንለ ግድሎሀ ቡን 
ወስከር እንዴ ዐቃቀረት ሳርሐተ። 

ረአሰ ቀደም እግል ኢትከልክለ 
አውመ አዋልድ ኦሮ እግል 
ኢተአታልየ ክምነ እግለ ኣመት 
ለጸንሐት ምሽዋር እግል ኢትትዐጠል 
ፋርሀት ለዐለት ወለት ሰዴ ሰኒ 
ፋርሐት ዲብ እንተ፡ እበ ምን 
እሾክ ቅጠብ ሙሉእ ለዐለ ጋድም 
ገጸ ተሐት፡ አስክለ ክም ምሰምሰ 
ግድሎ ለተነፈዐት እቦም ዐድ ክሜል 
ተሀርበበት 

ወለት ሰዴ ንየተ አስክለ ላሊ 
እብሪመ እት ተሐስብ እበ ለትመዬት 
ሰውረት ለተአበጸሐ ገበይ ሰበት 
ዐለት፡ ግድሎለ ሸጢፍ ለመስል 
ጭገረ ወግንሓት አዋልድ ዐድ 
ክሜል እንክር ድገለብ ሐደገቱ።

ክምለ ገሌ እንዴ ሰርቀት ተሀርብ 
ለሀሌት እት መስል፡ እገረ ቀደም እት 
ለአሳድር፡ ወገ`ጸ አስክለ አካን ለምነ 
ትበገሰት እት ትትዋለብ እቡ ህዬ፡ 
ሆምደ እት ካይድ ወምን አዳም እት 
ትትሓበዕ፡ አስክለ መዐስከር ጀብሀት 
ሸዕብየት ለዐለ ዲቡ ዕንክላይ ዔለ 
ባቡ- ገበየ ዋሌት።

ወለት ስዴ እግ`ለ ረያም ገበይ 
ሰዐይ ወጀከት እት ተሐባብር አጊድ 
እንዴ ከለሰተ፡ እተ እግሉ ኣመት 
ለዐለት መዐስከር ተለው ትቤ። ህተ 
ለዶል ለሀ እብ ተዕበት ሰኒ ድይርት 
ምንመ ጸንሐት፡ ንየተ ሰበት ተመት 
እግለ ምን ል`በ ፋርሐት ዐለት። 
በክተ እንዴ ሰነ ህዬ፡ ለአስኮም 
ተአራብድ ለዐለት አንፋር ሰውረት 
ም`ነ ለ-ዶል እተ መዐስከሮም 
ኣትየት ለጸንሐት መኪነተ ዐፍሽ 
እንዴ ከረው፡ ምንለ አካኖም ዐፍሽ 
ብዕድ ልጽዑነ ለዐለው ጅኑድ ሰበት 
ሳደፈወ፡ ሻፍገት እንተ መጽአቶም 
ከክምለ ምን ብዕድ መዐስከር እብ 
ሽቅል ማጽእ ለሀለ ነፈር ገዲም እት 
ትመስል- ሃደአት እንተ፡ “ያሸባብ፡ 
አነ እግል እናድል ማጸአት ህሌኮ፡ 
ዐጄ ምን ግ`ረ እግል ለዐሩኒ ሰበት 
ቀድሮ ላኪን፡ አካን ለተሓጠኒ 

አብጽሑኒ” እት ትብል ምን ዐ`ደ 
እግል ለአድሑነ ትከተለቶም። 

ላመ ጅኑድ አክል-አዪ ምራድ 
ዐስክረየት ወፍቲ ወጠን ክም ህለ 
እግለ፡ ምንለ ደራገትለ ንሳለ ሰበት 
ተአከደው ሰኒ- ትከበተወ።

ለአምዕል ለሀ ምድር ዛልም 
ሰበት ዐለ፡ ወለት ሰዴ ውሒዝ 
ክል-ኩለ ሀለ እንዴ መስለዮም ዐደ 
ብዙሕ ኢተሃለገው እተ። ሐሬ ክም 
ተአከረት ምኖም ላቱ፡ ትሻቀለው 
ከለ እቶም እገይስ ህሌኮ እንዴ ትቤ 
እብ ወለት ገበይ ለአወለጠት ምኖም 
ዐድ-ክሜል እግል ልትሰአሎ- አስኮም 
ቀንጸው። 

ምናተ ለዐድ ኩሉ ረአሱ 
ዉጅህቶም ክም ኢኮን ሰበት 
ሐበረዎም፡ አስክ ሰውረት ጋይሰት 
ክም ሀሌት ሸክ ኢወደው። ገሌ 
ምንለ ዐባዪለ ዐድ እንዴ ተዐራረው 
ህዬ ቴለለ እግል ላኣምሮ ወሀቡናተ 
እግል ሊበሎ አስክለ መዐስከር 
ጌሰው። እግ`ለ ዋርድየት ክም 
ትሰአለው ዲብ እንቱ፡ እለ እግለ 
ልብሎ ለህለው ወለት ዲብለ 
መዐስከር ማጸአት ክም ዐለት ወዲብ 
ምድር ብዕድ እግል ልሕዘወ አውመ 
ብቆት እግል ልፍሩሁ ዲበ ክም 
አለቦም ሐበረዮም።

ህቶ`መ እሊ አኪድ ላቱ ከበር 
ክም ረከበው፡ ለምድር ማሲ ሰበት 
ዐለ እብ አሰሮም አስክ ዐዶታቶም 
አቅበለው። ዐዶም ዲብ መሳፈት 
ረያም ሰበት ጸንሐ ላኪን አስክ 
እግሉ በጽሑ ጽልመት ዐሬት እቦም። 
ህቶም ለአዳም ለእግል ሓዚ ወለት 
ሰዴ፡ እብ ክል -ጀሀት ፉንጡር ለዐለ 
እግል ልርዱኡ፡ ዶል እብ መረዊሆም 
እት ልትመናቀሾ ወዶልመ እበ ምን 
ከብድለ ጊመት ትፈግር ወትትሐበዕ 
ለዐለት በርሀት ወርሕ ዲብ ልትሰደው 
ሐቆ ሰላት አልዕሸ ሽፍሮም አተው።  

ህዳይ ወለት ሰዴ ምስል ወድ 
አቡሀ ገድም ሰእዮብ መካን እንዴ 
ገብአ ከተርፋ።  ለአግርበት ቤተ 
እት ሸቅየ ለሓግየ ወለኣውለ ለዐለየ 
እማተ ህዬ፡ መግሂት ወሸቀላት ሌጠ 
ትካፈለየ። አዳም ኩሉ እግል ወለት 
ሰ’ዴ፡ ለፍጉር ዓይር እንዴ ትጋረፈት 
ሰውረት ምን ፈግረት ገሌ እት 
ረግ`መ፡ ለገሌ ላቱ፡ “ሕርየት እንዴ 
ትሰርጌት ምስል ሐወ ሙናድሊን 
እብ ሰላም ትእቴ!” እት ልብል 
ልድሕ’ረ ዐለ።

ወድ ሰዴ ካሰተን እግል ወድ 
ሑሁ ትምኑየ ሰበት ዐለ፡ ከብዱ ሰኒ 
ትጨቀመት እተ። ረሕመት ዋልዳይ 
ሕዱድ ሰበት አለበ ላኪን፡ “ለወለቼ 
ዮም ለዋልደይተ ምን ተዐሌ ከደን 
ወኢጌሰት፡ ግራለ እመ ለምድር 
ጸቢጠ አበ ጋሩ አብሀ!” እት ልብል 
ለአስተንትን ዐለ። 

መሐመድ ለሕጹየ እብ ጀሀቱ፡ 
ህዳይ ዓይር ሰበት ፈርተከት ምኑ፡ 
ሸቀላት አቴቱ። እግሉ እንዴ አቤት 
ለጌሰት ሰበት መስለዩ ህዬ፡ “እለ 
ወለትለ አቡዬ፡ ለህዳይ ምስልዬ 
ኢትረይሐት እግሉ በህለት ቱ፧ 

ከአስክ ሰውረት ሀርበት፧ ላለእ! ላለእ! 
አነ ሚ እኪት እንዴ ወዴኩወ፡ እግል 
ትእቤኒ። እብ አፉዬ ይእቤለ ወእብ 
እዴዬ፡ በስ ለህዳይ ወለ ው`ላድ ምስል 
አነ ወህተ ረቢ ኢከተበዩ እግልነ” በኑ 
ረእሱ ልትሰአል ወጃውብ ዐለ። 

ለእግለ ወዴ እንዴ ሕግለ ህዬ 
ዶል እበ ጃህዘት ለዐለት ቅድወት 
ህዳዩ፡ አየ ወለት እግል ልህዴ 
ክምሰል ቡ ቀርር ከጎማቱ ከልስ፡ 
ወዶል ሐቴመ ሐቆ ወለት ሰዴ 
ምንኩሉ ለህዳይ ወለፈረሕ መሽግ 
ከሰእየት በትክ ዐለ።

እሊ ወክድ ለወለት ሰዴ ሰውረት 
ፍገረት ዲቡተ፡ ጀበሀት ሻዕብየት 
እግ`ለ ዲብ አውጌት እሙዱድ 
ለዐለ ዴሽ አባይ እግል ትህጀም 
ትትጠባጠብ ዐለት። እብ መጆብ 
እሊ ህዬ ምን ከረ ሶዳን ወብዕድ 
ሐንቴ ዐዶ ለጸንሐው ሸባብ፡ አስክ 
ሰውረት ተንክሮ ሰበት ዐለው፡ 
መዐስከራት ተዕሊም ሻዕብየት ክም 
አንቀለ ንህብ ለከረም ቃዝረት እግለ፡ 
እብ ቅምጅለት-ቅምጅለት ለዐል`ም 
ወአስክ ደፈዓት ለአትበግስ ጸንሐ።

ወለት ሰዴመ ሐቴ ምንለ ዲብ 
እሊ ሒን እሊ በክትለ ልትሸኑህው 
ለዐለው ተዕሊም ለረክበው 
መሔርበት እንዴ ገብአት፡ ምስል 
ሐወ አካነ አትሐፈነት።

 ሐቆ ብዙሕ ተዐብ ወጅርበት 
ንዳል ህዬ፡ ኩሉ ምነ ለልጠለብ እንዴ 
አትመመት፡ ሐቴ ምንለ መጦር 
ሐወን እት ለሐርበ ወለአትሓርበ 
ሕርየት ለትሰርገየ ሙናድላት ዲብ 
እንተ፡ ስሜት ውቅል እግል ኖሰ 
ወሐበን ወፋሽ እግል ዐ`ደ እንዴ 
ትሰርጌት- አቴት።

ምድር ክም ተሐረረ፡ ህታ ወለ 
ቀደሜሀ ሰውረት ፋግር ለዐለ ሑሀ 

ዘርእ አመት አሕድ እምበል አለቦም 
ዲብለ ክል-ምኖምከ እብ እንክሩ እት 
ልትሓበዕ ጋይስ ምኑ ለዐለ ሽፍር 
ዋልዳዮም መሕሙድ ወድ ሰ`ዴ 
ጠበሸ ቤለው።

 ዐድ ሰዴ ወአግዋሮም ህዬ እብ 
ምጽአትለ ሙናድሊን፡ ፈርሐው 
ወአተቅረደው። “ወለት ህዬ እሼ 
ትበጽሕ ወበዐልሚ ወቀይ ተ” እት 
ልብሎ ቀቡበ ለዐለው ወለት ሰዴ፡ 
ምስ`ለ ጉሩም ላቱ መማኒተ ወለ 
ድልዱል ዕንዳቄሀ፡ ክልኤ ዶል 
አትሃጌቶም።

ከረ ወለት ሰዴ ወለ ብዕዳት 
ሙናድሊን ሕረም ሐራይም ዲብ 
እንተን፡ እግል ውላድ ጋነ ሽብር 
ምን ምድር ወበሐር ኤረትርየ 
ሐራም ክምሰልቱ፡ በያን ብልዐመል 
አከደያሁ። 

ወለት ሰዴ ሐቆ ሕርየትመ 
ምስል ወጠነ ለባቱ ገለድ ሕጡጥ 
እት አካኑ ሰበት ዐለ ወሀለ፡ አስክ እለ 
ሃድል ዮም፡ ዲብለ ትፈናተ ይማም 
ሕኩመት ትከድም ህሌት። 

እብ ፉንቱይ ዲብ እሊ ወቅት 
እሊ፡ እግ`ለ ዲብ ድዋራት ነቅፈ 
ክም ከረ ወግሬት፡ ጸብረ፡ ፋርኔሎ 
ገበይ ስጋድ፡ ገበይ ሰረጥ ወደን-
ደን ልትሰርገል ወልትከደም ለሀለ 
ወራታት ዐማር፡ ሜርሐይት ኬዋታት 
እንዴ ገበአት- በዐል ቤት ወእም 
ስስ ው`ላድ እንዴ እንተ፡ ዲብ 
ዐማር እለ እብ ፈድል ንዳል መሪር 
ወእስትሽሃድ ለተረከበት ቃልየት 
ወጠን፡ ምነ ለልትጠለብ ተአተምም 
ህሌት።

ኣቤ! ወለት ሰዴ፡ ዲብ ንዳል 
ተሕሪር አባይ ተአበዴ ወዲብ ዐማር፡ 
ዶረ ተአገዴ። 

ተመ`ትተመ`ት

መህረጃን ኤረትርየ 2025ሳልሕ ገመ

ሰንበት ንኢሽ ዮም 09 አጎስት 
2025 ወጠንያይ መህረጃን ኤረትርየ 
እብ ረስሚ ለትከሰተ እተ አምዕልተ። 
እለ አምዕል እለ መዲነት አስመረ 
ምን አስብሐ እብ ግየም ግልብብት 
ዐለት። ሐረት ኤክስፖ ህዬ ክም ክሉ 
በካት መዲነት አስመረ ህታመ እብ 
ግየም እንዴ ትገልበበት ከፋፍ ዝላም 
ዘልም እተ አጽበሐት። መክሰቲ 
መህረጃን እግል አግመሎት ህዬ 
ምን ክሉ አቃሊም ዐድነ ለመጽአው 
ወልባስ ቀውምየት ቀምየቶም 
ለላብሳም ፍረቅ ዓዳት አቃሊም 
ዲብ በካት መንገት ሐረት ኤክስፖ 
ዲብ ክልኤ እንክር እንዴ ገብአው 
እት ሐሉ ወሰናቁ ምጸትት ሐይስ 
ርኢስ ኢሰያስ ልታከው አጽበሐው። 
ውዘራእ ሰብ ሰልጠት ሕኩመት 
ወጀብሀት፡ ቅያዳት ዴሽ ወዲብ 
ኤረትርየ ለመርከዞም ዲብሎማስይን 
መ ሐድራም ዐለው። አክል አድሕድ 
ሳዐት 9፡00 ክም ገብአ ሓይስ ርኢስ 
ኢሰያስ እብ መንገአት ዲበ ልትጸቦሩ 
ለዐለው በጽሐ ወሪቨን እንዴ በትከ 
መህረጃን ሰነት 2025 እብ ረስሚ 
ትከሰተ።

ሓይስ ርኢስ ኢሰያስ ዲብ ማን 
ወገለብ ሐሉ ወበርጆ ለዐለው ፍረቅ 
እት ልሳለም አስክ ለትፈናተ ከይራት 
ወብስር ዲብ ቀበተን ሓቅፋት ለዐለየ 
ሰለስ ቃዐት እብ ሰብ-ሰልጠት 
ሕኩመት፡ ጀብሀት ወቅያደት 
ዴሽ ከምሰልሁመ ዲብ ኤረትርየ 
ለመርከዞም ዲብሎማስይን እንዴ 
ተለ እብ ሰብ መቅድረት ሸረሕ እት 
ልትሃየቡ እግለ ዕፌ እብ ሐትሐቴ 
ትፈጀ ወምህም ሐብሬ እት ለሃይብ 
ደዋረዩ።

እሊ ሐውልየት ክል ሖል ላቱ 
ወጠንያይ መህረጃን፡ ክል ከረም 
ለሴዕ ቆምያት ኤረትርየ ዲብ 
ኦሮ ምሕል ኤክስፖ ምስል እንዴ 
አምሐበረየ፡ ለኢልትከለስ አርዛቀን 
ምስል እት ልትሓወለ ለልአሰምነ 
ዲቡ ወጠንያይ ተጀሞዕ ቱ። 

እት መህረጃን ክል አቅሊም ለእለ 
መልክ ለትተምተም ወለኢትተምተም 
ዝሕረት ዓዳት፡ ርዝቅ ጠቢዐት፡ 
ፈርያት ሐርስ፡ ወቀይ ዐማር፡ 
ከደማት፡ ክሳር፡ ልባስ፡ መልቀም 
ከደን፡ ወብዕድ ኩለ እንዴ ከምከመ 
እግል ለአትኣምረ መጽእ እበ። 

ዮም ዓመት ኩሉ ፈርያት ቀበት 
ዐድ እግል ልትሰጀዕ ወመተንካብ 
እት ኖስ እግል ልስበቅ፡ አቃሊም 
ለትፈናተ ናይ ለመድ ስናዐቱ፡ 
ምህዞሁ ወብስር እዴ ለበዜሕ ዲቡ 
ጽበጥ፡ ክም ዜድ ስምስም፡ ልባስ 
ስናዐት ቀበት ዐድ፡ አሽቃል አሻም፡ 
ከዕሌ፡ ዕጨይ፡ ኣላት ምህዞ ወሰንዖት 
ምስል ጭ’መር ቴክኖሎጂሁ፡ ምን 
ካሳቨ፡ ዱበ፡ መዐር ወፋሱልየት (ፉል) 
ለልትዳሌ ቅዘእ ለቡ ነበሪት ወብዕድ፡ 
ክፋል ናይ እሊ መህረጃን ዮም 
ዓመት እንዴ ገአ፡ ዐጀብ ብዞሕ ምን 
መትዛይረቱ ራክብ ለሀለ፡ ወፍገሪት 
ፍሬ መዕጸም ወካድም ገቢልና ቱ። 

እት ኤክስፖ ለሀለ ሃይበት 
ክዳማት መአሰሳት፡ 30 ባዛራት 

ብዳዐት፡ 29 መጥዐም፡ 11 ገሀወት 
እት ገብእ፡ ስናዐት ልባስ፡ ፕላስቲክ 
ወቅራብ ለበዜሕ እቱ መአሰሳት 
ዐባይመ፡ እግል መትዛይረት ለዘት 
ፈርያት፡ ብሌዕ ወስተይ አቃሊሞም 
ክም ለአዳውሮ ዋዲ ሀለ።  

ፍረቅ ዓዳትመ ናይ ቀይሒት 
ዕምቦበ፡ ናይ ስስ አቃሊም፡ ፍርቀት 
አሰር ወቀይሕ-መሬት ለብእቱ እት 
ገብእ፡ ምን አዳውሕየት አስክ ምድር 
ጸቤሕ እት ለአተራቴ ፈርያት ፈን 
ቀድም ሀለ። 

መህረጃን ኤረትርየ 2025፡ 
አስክለ ትመጽእ ሰንበት ዐባይ 17 
ኦጎስት እብ ለትፈናተ ወራታቱ 
ለአተላሌ እግል ለአስምን ቱ። 

መህረጃን ኤረትርየ 2025 
ሰንበት ዐባይመ ለትፈናተ ዕፌ ዲብ 
ልትሐደር ወዐለ ወአምሰ። ዲብ እሊ 
እግል መደት ዐስር ምዕል ለለአተላሌ 
መህረጃን ምነ ሓቅፉ ለህለ ለትፈናተ 
ጽበጥ ረኤነ ምንገብእ፡ ዕፌ አክትበት፡ 
ለትፈናተ ማሽኔሪታት ለከምክም 
አሽቃል ስናዐት፡ ዕፌ ፈርያት 
አቃሊም፡ እንታጅ ሐርስ ወእንሱስ 
ለለትኣምር እብ መአሰሰት ዘርእ 
ወእንሱስ፡ ወብዕድ መዓርድ ስወር 
ወረስም ክምሰሁመ ምስለትፈናተ 
አቃሊም ለለትኣምር ዕፌ እት 
ቀበትለ ዐባዪ ቃዓት ዕሩድ ዲብ 
እንቱ እግል መትፈርጀት ወቤጽሐት 
ዲብ ለዐጅብ ወበስጥ ልውዕል 
ወለአመሴ ህለ።

ዕፌ ትልህያታት ቀወሺመ ናዩ 
ፍንቱይ መዳሊት እንዴ ወደ ክል 
ቂሾት አው አቅሊም ዲብ ሐረት 
አፌቱ፡ እግል ክለን ቆምያትነ ለከስስ 
ዕፌ ዓዳት ዲብ ቀድመ እግለ ምን 
ፍረዪም ወቅሩብ እግለ ዲብ ቀወሺ 
ለህለ አግቡይ ንዳቅ አብያት ልግበእ 
ወመናበረት ሸዐብ ለለርኤ ዕፌ፡ ዲብ 
ብዕድ ቃዓት ለህለ ለገብእ በሀል ነባሪ 
ወሰሚናራት፡ ዲብ ቀወሺ አጀኒት 
እብ ተርትረት ለልትቀደም ዕፌ 
ፈን እብ ቀይሒት ዕንቦበ ምዴርያት 
አቅሊም ምግብ ክምሰልሁመ ዲብ 
አካናት መተልሀዪ አጀኒት ለገብእ 
ነኣይሽ ለበስጥ ወረዬሕ ትልህያታት፡ 
ምን ገጽ ምሴ ዲበ ናይ ሕበር ገጽ ምሴ ዲበ ናይ ሕበር 

መስረሕ ለልትቀደም ዕፌ ዓዳት ዲብ መስረሕ ለልትቀደም ዕፌ ዓዳት ዲብ 
አካናትአካናት ብለዕ ወስታይ ለትትረኤ 
ሐረከት ወብዕድ ጀላል መህረጃን 
ኤረትርየ 2025 ቱ።

ብዕድ ምነ ሐልፈ ታሪክነ 
ለለአወርስ ወዮም ዓመትመ እብ 
ሸክል ስወር ወተሽኪል ዲብ ሐረት 
ኤክስፖ ቃርብ ለህለ ለእብ ውዛረት 
ድፈዕ ቅስም ሐብሬ ወተውዕያት 
ለዳለ እግል ዋርሳይ ዮም 
ወምሔርባይ ማሌ ለለርኤ ስወር፡ 
እት ወክድ ሐርብ ለዐለ ፈራሰት 
ወኤማን ምናድሊን እታ ክምሰልሁመ 
ታሪካይ አካናት ወለመስሉ ለሸሬሕ 
መዕረድመ ዎሮ ክፋል ናይለ ዮም 
ዓመት ዲብ ሐረት ኤክስፖ እብ 
ውዛረት ድፈዕ ለዳላ ቱ። እትሊ እብ 
ፎቶግራፍ ወእብ ተሽኪል ለትሰወረ 
ስወር፡ እብ ቅዋት ድፈዕ ኤረትርየ 
ዲብ ክሉ መጃላት ለገብእ ወራታት 
ኬወ ዐማር፡ ዲብ መደት እስትዕማር 
ለትረአ ጀራይም አባይ እት ረአስ 
ሸዐብነ፡ ፍርስነት ወስሙድ ጄሽነ 
ወሸዐብነ፡ ክምሰልሁመ ቅዋት በሐርነ 
ማሌ ወዮም ለከስስ ጽበጥ ለከምከማ 
ቱ።

መህረጃን ዝያደት እግል አጀኒትነ 
ወናይ ምስተቅበል አግማምነ ላቶም 
ጂል ምስተቅበል፡ ለልተልሀው እተ 
ሐረት ክምሰልሁመ እብ ባቡር 
ለልጀወሎ እተ ስከት ሐዲድ ዎሮ 
ምነ ዲብ ክል ሰነት ዲብ መህረጃን 
ኤረትርየ ወእብ ፍንቱይ ዲብ 
ሐረት ኤክስፖ ለገብእ ወራታት 
መህረጃንቱ። ለብዕድ ዲብ መህረጃን 
ኤረትርየ ቃርብ ለህለ ባዛርቱ ባዘር 
በህለት ለትፈናተ በዳዬዕ ለልዘቤ 
እቱ ስግመ ዲብ ለዓልያይ እንክር 
ኤክስፖ ክም በዲሩ ዱሉይ ህለ። እ

ሰበት እሊ መህረጃን ኤረትርየ 
2025 ክምሰል ዲመ እግል ዓዳትነ 
ፈርያነ፡ ወብዕድ መጃለት ወጠንነ 
እንዴ ሐንፈለ ምስል አርዛቅነ 
ክምሰል ንትኣመር ለወዴነ ዎሮ ምን 
ምሕል ወጠንየትና ቱ።

መህረጃን ኤረትርየ 2025 
ክምሰል እሙር ለህለ አስክ ዮም 17 
ኦጎስት እብለፈትናተ ወራታቱ እግል 
ለአተላሌ ቱ።ለአተላሌ ቱ።

ተቅሪር



1212ገጽገጽ1818ይትይት ሰነት ዕልብ 34 ሰነት ዕልብ 34 አርቡዕ 13 ኦጎስት 2025አርቡዕ 13 ኦጎስት 2025

ስወር

መህረጃን ኤረትርየ 2025  
ቂሾት አ/ዐንሰበ

